
CУҲБАТ

(Давоми 2-саҳифада).

– Суҳбатимиз аввалида 
“Қалқон” жамоатчилик гуруҳ-
лари қандай ташкил топгани 
ҳақида маълумот бериб ўт-
сангиз.

– Хабарингиз бор, жорий 
йил 14 февраль куни Прези-
дентимиз Шавкат Мирзиёев 
ёшлар билан мулоқотда бу 
учрашувдан мамнун эканини 
таъкидлаб, уларни ҳар доим 
қўллаб-қувватлашга тайёрли-
гини билдирди.
Юртбошимиз 2023 йил 

11 апрель куни “Ёшлар сиё-
сати соҳасидаги ишлар нати-
жадорлигини ошириш ҳамда 
улар билан ишлаш тизими-
ни янада такомиллаштириш 
чора-тадбирлари” юзасидан 
ўтказилган видеоселектор йи-
ғилишида “Қалқон” жамоатчи-
лик гуруҳларини ташкил этиш 
ташаббусини илгари сурган 

эдилар. Ўша тадбирда мазкур 
жамоатчилик гуруҳларининг 
мақсад ва вазифалари аниқ-
равшан белгилаб берилганди.
Аниқроқ айтадиган бўл-

сак, жамоатчилик гуруҳининг 
асосий мақсади – талаба-ёш-
ларнинг олий таълим муас-
сасасига қарашли барча ҳу-
дудларида жамоат тартибини 
сақлаш, ижтимоий тармоқ-
ларда тарқалаётган ахборот 
хуружларига қарши курашиш, 
ёшларни турли ёт ғоялар таъ-
сирига тушиб қолишининг ол-
дини олиш, аҳолининг давлат 
ва жамият ишларини бошқа-
ришдаги иштирокини кенгай-
тириш орқали давлат органла-
ри ва ташкилотлари фаолияти 
устидан жамоатчилик назора-
тини ўрнатишдан иборат.

ҚАЛҚОНИНГМАН, ҚАЛҚОНИНГМАН, 
ВАТАН!ВАТАН!

Хабарингиз бор, олий таълим даргоҳларида таҳсил 
олаётган талабалардан таркиб топган “Қалқон” 
жамоатчилик гуруҳлари қисқа фурсат ичида мамлакат 
ёшларини муштарак мақсад йўлида бирлаштира олди. 
Президентимиз ташаббуси билан ташкил этилган 
жамоатчилик институтларининг жамиятимиз, хусусан, 
талаба ёшлар ҳаётидаги аҳамияти ҳақида Республика 
“Қалқон” гуруҳлари раҳбари Анвармирзо ҚУДРАТОВ билан 
суҳбатлашдик.

БИЗ ИШОНЧНИ, БИЗ ИШОНЧНИ, 
АЛБАТТА, ОҚЛАЙМИЗ!АЛБАТТА, ОҚЛАЙМИЗ!

Президентимиз Шавкат 
Мирзиёевнинг 14 февраль 
куни ёшлар билан ўтказилган 
видеоселектор шаклидаги 
учрашуви расмий тадбир эмас, 
юракдан суҳбат бўлди, десак 
янглишмаймиз. Давлат раҳбари 
ёшларнинг интилиши, орзулари 
ва муаммоларини эшитиб, 
уларнинг шахсий ривожланиш 
орқали юртимиз тараққиётига 
ҳисса қўшиш йўлидаги 
мақсадларини рўёбга чиқариш 
учун барча  имкониятлар яратиб 
берилишини таъкидлаб, кўплаб 
янги оламшумул ташаббусларни 
илгари сурди.

 
Жумладан, эндиликда Прези-

дентимизнинг махсус қарори билан 
олий ўқув юрти битирувчиларининг 
бандлигини таъминлаш бўйича 
янги тизим йўлга қўйилади. Бунинг 
учун 100 миллион доллар йўнал-

тирилиб, уларнинг ташаббус ва 
ғояларини лойиҳага айлантириш 
бўйича банк хизматлари жорий 
этилади.
Ўзини ўзи банд қилган ёшлар-

нинг лойиҳалари учун 100 миллион 
сўмгача 7 йил муддатга имтиёзли 
микроқарз ажратилади. Шунингдек, 
якка тартибдаги тадбиркор бўлган, 
камида 20 нафар ёшни ишга олиб, 
кичик корхона очган ва ўқув мар-
кази ташкил қилган ёш тадбиркор-
ларга 7 йил муддатга 5 миллиард 
сўмгача имтиёзли кредит берила-
ди. Банк кредитларининг камида 
30 фоизи хотин-қизлар тадбиркор-
лиги учун йўналтирилади.
Умуман, учрашув ижтимоий-иқ-

тисодий ҳаётимизнинг барча соҳа 
ва тармоқларида фаолият юри-
таётган, таълим олаётган, изла-
ниб, интилаётган ёшларимиз учун 
самарали, янгиликларга бой ва қи-
зиқарли ўтди. 

 ЁШЛАР – РАҚАМЛИ 
ТЕХНОЛОГИЯЛАР 

БУНЁДКОРИ 
Президент мамлакатимизда ёш-

ларнинг малакали ва рақобатбар-
дош бўлиши йўлида амалга ошири-
лаётган ишлар ҳақида сўзлар экан, 
IT соҳасини ривожлантириш ва ра-
қамли технологияларга асосланган 
янги иқтисодиётни шакллантириш 
масалаларига ҳам урғу берди. 
Йиғилишда “Бир миллион дастур-

чи” лойиҳасига эътибор қаратилиб, 
бу ташаббус орқали ёшларни за-
монавий IT билимлар билан қурол-
лантириш, уларни глобал рақамли 
бозорга олиб чиқиш ва янги стартап 
муҳитини шакллантириш борасида 
амалга оширилаётган ишлар ҳам 
муҳокама қилинди. Давлатимиз 
раҳбарининг сунъий интеллект ва 
юқори технологиялар соҳасидаги 
ислоҳотларни жадаллаштириш, бу 

йўналишда ёшларнинг фаол ишти-
рокини таъминлашга катта қизиқиш 
ва ишонч билдираётгани Ватан ке-
лажагини мазкур соҳа билан боғ-
лаётган ташаббускор ёшларга қанот 
бўлади. 
Айни вақтда, технологик тарақ-

қиёт журналистика олдига ҳам янги 
вазифалар қўймоқда. Соҳа янгилик-
лари ҳақида тезкор ва аниқ ахбо-
рот бериш, илғор ғояларни кенг жа-
моатчиликка етказиш – биз, ахборот 
майдонида фаолият юритаётганлар 
учун ҳам катта масъулиятдир.
Шу боис, бугунги ислоҳотлар ва 

янгиланишлар “Jadid” таҳририя-
ти жамоасини ҳам янада фаол ва 
ташаббускор бўлишга ундайди. 
Биз мамлакатимиздаги технологик 
тараққиётни чуқур ёритиш, IT ва 
сунъий интеллект соҳасидаги ўзга-
ришларни халқимизга етказиш ва 
ёшларни илғор билимлар сари ил-
ҳомлантиришда ўз ҳиссамизни қў-
шишга тайёрмиз. Бу борада олиб бо-
рилаётган ишларни кузатиб, уларни 
таҳлил қилиш, янги имкониятларни 
кўрсатиш – бизнинг устувор мақсад-
ларимиздан бири. Зеро, илм-фан ва 
ахборот тараққиётида фаол ишти-
рок этиш – жадидлар анъанасининг 
ажралмас қисмидир!

“CHATGPT”НИНГ 
“ЎЗБЕКЧА”СИ ЯНАДА 

ЯХШИЛАНДИ
Ўтган сонларда “Jadid” сунъий ин-

теллект, умуман, замонавий техно-
логиялар масаласига кенг тўхталиб, 
ўзбек матбуотининг эътиборини ҳам 
ушбу йўналишга жалб қилди, десак 
янглишмаймиз. 

БУГУННИНГ БОШ МАСАЛАСИ

Ай-Ти ваАй-Ти ва
сунъий сунъий 
интеллектинтеллект    
дунё етакчилари муҳокамасидадунё етакчилари муҳокамасида

Давлатимиз раҳбари сўзининг аввалида 
азму шижоатли, навқирон ёшлар тимсоли-
да Янги Ўзбекистоннинг бугунги ва эртанги 
бунёдкорларини кўраётганини таъкидлаб, 
оталарча самимий суҳбатлашгани барчани 
ғурурлантирди.

Бизнинг ёшлигимизда бундай имконият-
лар қаёқда эди, дейсиз. Уруш даври: кун-
да-кунора маҳаллада “фалончидан қорахат 
кепти”, деган шумхабар, тенгдошларимнинг 
ярмидан кўпи етим, устига устак маҳаллий 
раҳбарларнинг қаттол сиёсати, пахта дей-
сизми, буғдой ўримими, бош устида қамчи 
айланган замонлар... Очарчилик...

Эсласам, юрагим орқага тортиб кетади... 
Ҳатто хат-савод чиқариш ҳам ўлда-жўлда 
даврлар эди. Ҳозиргидек “қайси соҳага қизи-
қасан, мана бу жойда ўқи ёки бу жойда ўзинг-
ни синаб кўр” деган гапларни эшитмаганмиз.

Илмга, янгиликка иштиёқимиз кучли бўл-
са-да, “осмон йироқ, ер қаттиқ” замонлар 
эди – юзини Худо тескари қилсин. Шароит-
лар чекланган, таҳдидлар кучли эди. Жа-
дид боболар ҳам ана шундай маҳдудлик 
қурбони бўлган. Дунёнинг етакчи мамлакат-
ларига бориб, илғор таълим тизимларини 
ўрганиб, Туркистонда янги усул мактаб-
ларини очган, матбуотда миллий уйғониш 
ҳаракатини бошлаб берган миллат ойдин-
ларининг тақдири таҳликада кечган – кўпчи-
лиги “миллатчилик”да айбланиб, қатағонга 
учраган, қатл этилган.

Илм-фан йўлида бевосита ўзимиз дуч 
келган қийинчиликлар ҳақида сўзласам, 
бугунги кунда ёшларга берилаётган имко-

ниятлар қадри, қамрови янаям ёрқинроқ 
билинса керак.

Бизнинг пайти тадқиқотлар олиб бориш, 
ғояларни ҳаётга татбиқ этиш учун бугунги-
дек очиқ платформалар, халқаро грантлар 
ёки давлат томонидан молиявий ва маъна-
вий қўллаб-қувватлаш мавжуд эмасди. Со-
вет даврида илм-фан қатъий марказлашган 
ҳолда бошқарилар, тадқиқотлар юз фоиз 
давлат манфаатларига мослаштириларди. 
Илмий ишланмалар учун зарур бўлган тех-
нологик асбоб-ускуналар етарли эмас ёки 
уларнинг аксарияти Москва ва Ленинград 
(ҳозирги Санкт-Петербург) каби йирик ил-
мий марказларда жамланган эди. Бу эса 
Ўзбекистонда мустақил техник тадқиқотлар 
олиб бориш суръатини ҳам, олимларнинг 
журъатини ҳам қиярди.

Қолаверса, юксак малакали мутахассис-
лар етиштиришда муаммолар етарлича эди. 
Техника ва муҳандислик йўналишларида 
ўқиган ёшлар кўпинча марказий шаҳарлар 
ёки бошқа республикаларга ишга юборил-
ган. Ўзбекистонда кучли илмий кадрлар ба-
засини шакллантириш ўта мураккаб кечган.

Шу ўринда ёшлар билан учрашувда ало-
ҳида таъкидлаб ўтилган “Ёрқин келажак” 
лойиҳаси эътиборимни тортди. Бу лойиҳа 
орқали ҳар йили минг нафар иқтидорли 
ўғил-қиз дунёнинг энг нуфузли олий таълим 
муассасаларида таҳсил олиш имкониятига 
эга бўлажак. Лойиҳа доирасида дастлаб ҳар 
бир маҳалладан ижтимоий ҳимояга муҳтож, 
билимга чанқоқ ёшлар саралаб олиниб, 
уларнинг салоҳияти аниқланиб, мос хо-

рижий ўқув юртлари танлаб берилишини 
эшитиб, жуда хурсанд бўлдим. Ишонаман, 
ушбу лойиҳа мамлакатнинг ижтимоий бар-
қарорлигига сезиларли таъсир кўрсатади. 
Энг аввало, у таълимдаги тенгсизликни қис-
қартиришга хизмат қилади. Чунки иқтидор-
ли, аммо оғир шароитда яшаётган ёшлар 
учун бундай имконият яратилиши уларнинг 
ижтимоий ҳаракатчанлигини оширади. Ёш-
ларни “олтин фонд”имиз деб бу даражада 
қадрлаш, ҳар бири ўз йўлини топиб, истеъ-
додини намоён қилишига кўмаклашиш бўл-
са шунча бўлар. 

Шуларни ўйлай туриб, бугунги ёшларга 
том маънода ҳавас қилса арзийди. Улар ҳа-
қиқий имкониятлар даврида яшаяпти, иш-
тиёқи қўллаб-қувватланмоқда, овози эши-
тилмоқда. Бундай имкониятларни бевосита 
кўриб-кузата туриб одамда ёшлик ғайрати 
жўш уриб кетарканки, шоир айтганидек “Оҳ, 
сенинг ёшлигинг менда бўлсайди!” деб хи-
тоб қивораркансан киши.

Мен илм-фан ва таълим соҳасида узоқ 
йиллар фаолият юритган инсон сифатида 
шуни ишонч билан айта оламанки, бу им-
кониятларнинг қадрига етиш, улардан унум-
ли фойдаланиш ҳар бир ёшнинг ўз қўлида. 
Чунки бугунги ёшларнинг муваффақияти – 
эртанги тараққиёт гаровидир. Энди ёшлар 
ихтиёрида бу имкониятлардан унумли фой-
даланиш қоляпти. Шу сабабли, илм ўрга-
нинг, изланинг, янгилик яратинг ва келажак 
сизнинг қўлингизда эканини асло унутманг!

Оқил САЛИМОВ,
академик

ЭҲ, СЕНИНГ ЁШЛИГИНГ 
МЕНДА БЎЛСАЙДИ!

Яқинда Президентимизнинг ёшлар билан учрашувини ойнаи жаҳон орқали катта 
қизиқиш билан кузатдим. Бугунги ёшларга кўрсатилаётган эътибор, улар учун 
яратилаётган имкониятлар ҳақиқатан ҳам таҳсинга сазовор. Илм-фан, технология, 
тадбиркорлик, спорт ва санъат соҳаларида ёшларнинг қўллаб-қувватланаётгани, 
уларнинг ташаббуслари давлат даражасида эшитилаётгани – бу Учинчи Ренессанс 
авлодига берилаётган олий эътибор намунасидир. 

(Давоми 4-саҳифада).

Маълумки, 2025 йилнинг февраль ойи жамияти-
миз ҳаётида қизғин ва унутилмас маданий воқеа-
лар билан кечмоқда. Бу борада фақатгина бир 
неча мисолни эслайлик.  
Яқинда Ўзбекистон Республикаси Президенти 

муҳтарам Шавкат Миромонович Мирзиёев имзо 
чеккан алоҳида қарор асосида буюк шоир ва мута-
факкир Алишер Навоий бобомизнинг 584 йиллик 
таваллуд айёми илк бор Навоий вилоятида катта 
тантана билан ўтказилди. 
Мазкур қарорга асосан вилоят марказида “Али-

шер Навоий ва Шарқ Ренессанси” IV халқаро 
симпозиуми ҳам ташкил қилинди. Айниқса, давла-
тимиз раҳбарининг симпозиум иштирокчиларига 
йўллаган табриги анжуман ишига юксак шукуҳ 
бахш этди. 

“ЁЗГАНИНГИЗ УЛУСҚА 
МАРҒУБ БЎЛҒАЙ”

Маданий жамоатчилик томонидан эътироф 
этилганидек, Ўзбекистонда Мир Алишер На-
воий ҳаёти ва фаолиятини ўрганиш, халқи-
мизни улуғ бобомизга янада яқинлаштириш 
ишларининг янги даври бошланди.
Шундан сўнг орадан бир неча кун ўтиб, 

мумтоз шоир ва аллома, давлат арбоби Заҳи-
риддин Муҳаммад Бобур таваллудининг 542 
йиллиги ҳам юртимиз ва чет элларда кенг ни-
шонланди. 
Ўтган йили “Бобурнома” асари итальян ти-

лига таржима қилиниб, Президентимиз сўз-
бошиси билан кўп нусхада чоп этилган эди. 
Жорий йилнинг 13–14 февраль кунлари Ўз-
бекистондаги Ислом цивилизацияси маркази, 
мамлакатимизнинг Италиядаги элчихонаси 
ҳамда Рим шаҳридаги “Sandro Teti Editore” 
нашриёт уйи томонидан қадимий Флоренция 
ва Рим шаҳарларида ушбу китобнинг тақди-
мотлари юқори даражада ўтказилди. Унда 
юртимизнинг нуфузли делегацияси билан 
биргаликда Италия илмий-академик доирала-
рининг таниқли вакиллари, давлат ва жамоат 
арбоблари иштирок этди.

“Jadid” газетаси таҳририяти томонидан 
нашр қилинган “Тилда, фикрда, ишда бирлик!” 
тўпламининг куни кеча ўтказилган тақдимот 
маросимини ана шундай ифтихорли воқеа-

ларнинг – маърифат ва адабиёт байрамлари-
мизнинг узвий давоми сифатида қабул қили-
шимиз албатта ўринлидир.  
Бу маросимдан, энг аввало, Ватан ва мил-

лат йўлида жон фидо этган буюк шаҳидлари-
миз, маърифатпарвар боболаримизнинг, шу 
билан бирга, мустабид замонларнинг энг оғир 
даврларида ҳам жадидлар ёди билан яшаган, 
уларнинг номлари ва меросини юзага чиқа-
риш учун мардона курашган, бу кунларни орзу 
қилиб ўтган устоз адиб ва олимларимизнинг 
ҳам руҳлари шод бўлди, десак, ҳақиқатни айт-
ган бўламиз.
Бу ҳақда сўз юритар эканмиз, табиий бир 

савол туғилади: Янги Ўзбекистонда жадидлик 
ҳаракатини ўрганиш ва тарғиб этишга нима 
учун бу қадар улкан эътибор қаратилмоқда? 
Ўтган йили газета саҳифаларида чоп этил-

ган энг сара мақола, суҳбат ва очерклар 
жамланган мазкур китобдан ана шу саволга 
атрофлича жавоб топиш мумкин. Зеро, биз 
мамлакатимизда эркин фуқаролик жамияти, 
ҳуқуқий демократик давлат барпо этар экан-
миз, аввало жадид боболаримизнинг буюк гу-
манистик қарашларига таянамиз, уларнинг ўл-
мас маънавий меросидан куч-қувват оламиз.



2025-yil 21-fevral
№ 8(60)2 JARAYON

Бошланиши 1-саҳифада.

“ЁЗГАНИНГИЗ УЛУСҚА 
МАРҒУБ БЎЛҒАЙ”

Бундан бир йил олдин 
муҳтарам Президентимиз 
томонидан “Jadid” деб 
номланган янги газета ташкил 
этиш ташаббусининг илгари 
сурилиши юртимиз маданий, 
адабий ҳаётида муҳим воқеа 
бўлди. Назаримда, ўшанда бир 
пайтлар уфқларга ботиб кетган 
жадидлар қуёши қайтадан бош 
кўтаргандек туюлди. Шундан 
сўнг дунёга келган мазкур 
газета дадил қадамлари билан 
қисқа фурсатларда миллий 
матбуотимизда ўзининг ўрни ва 
нуфузини эгаллади.

Мен таҳририят томонидан чоп 
этилган “Тилда, фикрда, ишда бир-
лик!” тўпламини кўриб жуда қувон-
дим. Бир кечада деярли ухламасдан 
уни ўқиб чиқдим. Варақлай бошла-
сангиз, ҳар бир мақолада, ҳар бир 
шеърда акс этган жадидлар ҳаётига 
дахлдор фожиали, айни вақтда шон-
ли тарихий ҳодисаларнинг таъсири-
га тушасиз. Беихтиёр сизнинг ҳам 
жадид бўлгингиз келади. Жадид-
лардек фикрлагингиз, жадидча фал-
сафа, жадидча ғояларни мамлака-
тимиз ҳаётида қарор топтиргингиз 
келади. 

Тафаккур қилсангиз, биздан ол-
дин яшаган Абдулла Қаҳҳор, Ойбек, 
Ғафур Ғулом ва Асқад Мухторлар, 
Иззат Султон, Озод Шарафиддинов, 
Эркин Воҳидов, Абдулла Орипов, 
Муҳаммад Юсуф каби ижодкорлар 
ҳам ҳақиқий маънода жадидлик ҳа-
ракатини давом эттирганини, ана 
шундай фидойи адиб ва олимлар-
нинг саъй-ҳаракатлари туфайли 
маърифатпарвар боболаримизнинг 
барча ғоялари  мустабид совет тузу-
мининг қобиқларини ёриб ўтиб, бу-
гунги кунларимизгача етиб келганини 
ҳис қиласиз ва бу тарихий феномен 

ҳақида чуқур ўйларга толасиз. 
Мен ушбу тўпламга “Жадиднома” 

деган ном ҳар томонлама муносиб 
экан, деган хаёлга бордим. Келгуси-
да китобнинг навбатдаги нашрлари 
ана шу умумий ном остида чоп эт-
тирилса, айни муддао бўлади. Ана 
шунда жадидларнинг ҳаёт ва кураш 
йўллари, ҳаракатлари, қандай ғоя-
ларни илгари сурганлари ва нималар 
билан дунё майдонига чиққанлари 
доимо кўзга ташланиб, одамларнинг 
юрагига ёруғлик солиб туради.  

Бу китобни ўқигандан сўнг чиқар-
ган яна бир хулосам шу бўлдики, 
кейинги вақтларда Ўзбекистонда 
илм-фан соҳалари шитоб билан та-
раққий этиб, уларнинг ҳар бир юрт-
дошимиз ҳаётидаги ўрни ва аҳамия-
ти ниҳоятда кенгайиб, теранлашиб 
бораётган экан. Хусусан, қишлоқ 
хўжалиги вазири, академик Ибро-
ҳим Абдураҳмоновнинг тўпламдаги 
мақола ва суҳбатлари билан та-
нишганда бунга янада чуқур ишонч 
ҳосил қилдим. Бундай чиқишларда 
ген муҳандислиги ва сунъий интел-
лект соҳасидан тортиб, янги пайдо 
бўлаётган замонавий технология-
ларнинг ҳаётимиздаги аҳамияти-
ни очиб бериш билан бир қаторда, 
уларнинг эртага амалий ҳаётимиз-
да, маънавиятимизда қандай ўрин-
га эга бўлиши кераклиги ҳақида ҳам 
қимматли фикрлар илгари сурил-
ган. Бундай мақолаларни мунта-
зам нашр қилиб, юртдошларимизга 
кенгроқ етказиш керак, деган тўх-
тамга келдим.   

Мен, шунингдек, академик Шавкат 
Аюповнинг мақолаларини ҳам доим 
қизиқиш билан ўқиб бораман. Ушбу 
тўпламда ҳам, “Jadid” газетаси са-
ҳифаларида ҳам таниқли олимнинг 

Ўзбекистонда математика, физика 
ва бошқа аниқ фанлар соҳаларини 
ривожлантириш, бу йўналишлар-
да иқтидорли ёшларни тарбиялаш 
масалаларига бағишланган муҳим 
чиқишлари ўрин олгани айни муд-
даодир.  Шу билан бирга, атоқли аст-
роном олим Шуҳрат Эгамбердиев-
нинг юртимизда коинот илмларини 
ривожлантириш борасидаги фикр-
лари ва амалий ҳаракатлари билан 
танишиш ҳам ғоят мароқли. 

Бундай жонкуяр олимларимиз 
тимсолида мен Ўзбекистоннинг ин-
теллектуал салоҳиятини юксалти-
риш, илм-фаннинг барча соҳаларида 
оламшумул янгиликлар яратиш учун 
қайғураётган, юртимизнинг тараққиёт 
бобида Германиядан, Англиядан, 
Франциядан ортда қолмаслигини 
мақсад қилаётган ва шу йўлда ти-
нимсиз интилаётган фидойи инсон-
ларни кўраман. Бундай заҳматкаш 
илм аҳлларининг сафи янада кенга-
йишини орзу қиламан.

Ҳаётнинг бир аччиқ ҳақиқатидан 
кўз юмиб бўлмайди. Гап шундаки, 
ҳаммамиз ҳам кўп яхши нарсалар-
ни орзу қиламиз, бироқ унга эришиш 
йўлида астойдил заҳмат чекишни 
истамаймиз. Ботирликни яхши кў-
рамиз, лекин бу ишга ёнимиздаги 
одамлар қўл уришини хоҳлаймиз. 
Алпомишнинг баҳодирлигидан  завқ-
ланамиз, бироқ ўзимиз бу йўлда жон 
койитишга бўйнимиз ёр бермайди. 
Ҳолбуки, ҳозир эл-юрт, Ватан ман-
фаатлари, ёруғ келажагимиз учун 
илм-фан, таълим, адабиёт ва санъ-
ат, тадбиркорлик ва умуман, барча-
барча соҳаларда жасорат ва мард-
лик кўрсатадиган пайтдир. Аввало, 
зиёлиларимиз жасоратли ғоялар, 
жасоратли қарашларни илгари су-
риб, уларга ўзлари амал қилган ҳол-
да, одамларни, ёшларни эргаштира 
олиши керак.

Кейинги вақтларда жамиятимиз-
да китоб мутолаасини кучайтириш 
борасида жуда катта ишлар олиб 
бориляпти ва бу жараён келгусида 
ҳам узлуксиз давом этишига ишон-
чим комил. Назаримда, эндиликда бу 
борада ҳам янги поғонага кўтарила-
диган пайт келди. Яъни, шу кунгача 
биз ўзимизни, бир-биримизни, шо-
гирдларимизни, ёш авлодни асосан 
китоб ўқишга даъват этиб келдик. 
Бундан буён ёшларни ўқилган китоб 
устида фикрлаш, уларнинг замирига 
сингдирилган эзгу ғоя ва тушунчалар 
моҳиятини чуқурроқ англаб етишга 
чорлашимиз лозим.   

Мана, “Jadid” газетаси ҳар ҳафта-
да бизга саккиз саҳифасини очиб ту-
рибди. “Ma’rifat” газетаси катта-катта 
саҳифаларини тақдим қиляпти. Ле-
кин уларда китоб ҳақида фикр кам. 
Тўғри, ҳозир кўпчилик китоб ўқияпти, 
бироқ уларнинг ана шу ўқиган асар-
лари ҳақида тафаккур юритиши удум 
даражасига, анъана даражасига кў-

тарилгани йўқ. Китобхонлик тарғи-
ботига қаратилган ишларни китоб 
ҳақида фикрлаш, китоб фалсафаси, 
мутолаа маданияти билан чамбар-
час боғлиқ тарзда олиб бориш ва 
ёшларга шуни уқтириш керак. Китоб 
ўқилса-ю, у ҳақда фикр юритилмаса, 
мурод ҳосил бўладими?  

Бугун устозлардан янги фикр, янги 
ибрат, янги ўрнак оламанми, деган 
умид билан атрофига назар солаёт-
ган тийрак ёшларга чин маънода 
ўргатадиган, уларни ўз ортидан эр-
гаштирадиган фидойи устозларга эҳ-
тиёж катта. Яъни, китоб ўқиб, у ҳақда 
чуқур фикр юритиш кўникмасига эга 
бўлган, таъбир жоиз бўлса, китобни 
ўзининг ёстиқдошига, маънавий ҳам-
роҳига айлантирган одамлар зарур.

“Jadid” газетасининг ҳар бир са-
ҳифасидаги мақолалар ёшларнинг 
онги ва фикрини ўстиришга, улар-
нинг дунёқарашини кенгайтиришга 
хизмат қилиши керак. Вақтида жа-
дид боболаримиз одамларнинг кўз 
ўнгида озодлик, эркинлик, маърифат 
каби ўлмас ғояларни шакллантириш 
ва уларни каттаю кичикнинг қалбига 
олиб кириш орқали халқимизни чина-
кам маърифатли халққа айлантириш 
вазифасини ўз олдига қўйган эдилар. 
Мен юқорида тилга олган атоқли 
адиб ва олимлардан ташқари, айни 
пайтда қизғин ижод қилаётган Эркин 
Аъзам, Хуршид Дўстмуҳаммад, Ус-
мон Азим, Хайриддин Султон, Сиро-
жиддин Саййид, Исажон Султон каби 
жуда кўплаб ёзувчи ва шоирларимиз 
юксак маърифий руҳдаги гўзал асар-
лари орқали янгидан-янги ғояларни, 
фикрларни ўртага қўймоқда. Бугунги 
матбуотимиз мана шундай асарлар-
ни оммалаштиришга алоҳида аҳа-
мият қаратса, мақсадимизга тезроқ 
етамиз, деб ўйлайман.

Президентимизнинг олижаноб та-
шаббуси билан дунёга келган “Jadid” 
газетаси таҳририяти жамоаси бугун 
зиммасига қўйилаётган вазифалар-
нинг аҳамияти ва залворини теран 
ҳис қилиши ва шунга муносиб бўлиш 
учун доимо изланишда бўлишига 
ишончим комил. 

Яна бир гапим шундан иборатки, 
бу газетага халқимиз умид ва ишонч 
билан қарай бошлади. Мана шу умид 
ва ишончни йўқотиб қўймаслик керак. 
Бунинг учун газетанинг мазмун-мун-
дарижасини замон билан ҳамнафас 
бўлиб, мунтазам янгилаб, кенгайти-
риб бориш талаб этилади. 

Ҳозирги кунда ҳақиқий маънода 
ядровий қувватга эга бўлган гўзал 
бадиий асарлар яратадиган,  ҳар бир 
ёзувчи ўз олдига шу каби юксак вази-
фалар қўядиган вақт келди. Севим-
ли газетамиз мана шундай хайрли 
жараёнларнинг ҳам бошида туради, 
деган умидимиз бор. Шу йўлда таҳ-
ририят жамоасига муваффақият ти-
лайман.  

ÆÀÑÎÐÀÒËÈ ¢ÎßËÀÐ 
ÌÈÍÁÀÐÈÃÀ ÀÉËÀÍÑÈÍ

Бизнинг ўз олдимизга қўйган 
миллий истиқлолимизни мустаҳ-
камлаш, уни турли хавф-хатарлар-
дан ҳимоя қилиш, Ватанимизни ҳар 
томонлама тараққий эттириш, халқ 
фаровонлигини таъминлаш, инсон 
қадр-қимматини жойига қўйишдек 
эзгу мақсад ва вазифаларимиз жа-
дидлик ҳаракатининг туб моҳияти-
га тўла уйғун ва ҳамоҳангдир. 
Шубҳа йўқки, тарихда икки буюк 

Ренессансга замин бўлган Туркис-
тон минтақасида учинчи Ренес-
сансни айнан жадидлар амалга 
оширишлари мумкин эди. Афсуски, 
босқинчи тузум, мустамлакачилик 
сиёсати бунга имкон бермади.
Ўз замонасидан ғоят илгарилаб 

кетган, ўта мураккаб ва таҳликали 
шароитда – бир томондан чор ох-
ранкаси, иккинчи томондан маҳал-
лий жаҳолатпарастларнинг тазйиқ 
ва таъқиблари, кейинчалик эса со-
вет зулми остида яшаб, фаолият 
олиб борган жадид боболаримиз-
нинг олижаноб ташаббус ва ҳара-
катлари жамият ҳаётида қанчалик 
кучли акс садо бериб, қудратли 
тўлқинга айланганини тарихдан 
яхши биламиз.

“Jadid” газетаси нашр қилина 
бошлаганида барчамиз бу нашр 
маърифатпарвар аждодларимиз 
байроғини баланд кўтариб, чина-
кам янгича тафаккур минбарига, 
мамлакат зиёлиларининг эркин ва 
ўктам овозига айланишига умид 
қилган ва ишонган эдик.
Давлатимиз раҳбарининг бе-

восита ташаббуси билан ташкил 
этилган ушбу газета қисқа вақт 
ичида ижтимоий-маънавий ҳаёти-
мизда, миллий оммавий ахборот 
воситалари орасида муносиб ва 
мустаҳкам ўрин эгаллаб бораётга-
ни қувонарли ҳолдир.
Бунинг асосий сабаблари ҳақида 

гапирганда, газетанинг дастурий 
йўналишлари, мазмун-мундарижа-
си, таҳририят ходимларининг би-
лим ва истеъдоди, меҳнаткашлиги 
ва жонкуярлигини алоҳида эъти-
роф этиш лозим. Албатта, қўлга 
киритилаётган дастлабки ютуқлар 
учун таҳририят аъзоларига, унинг 
фаол муаллифлари ва ўқувчилари-
га миннатдорлик билдирсак арзий-
ди. 
Айни пайтда ушбу нашр Янги 

Ўзбекистоннинг умуммиллий газе-
таси – соғлом фикр тарқатувчиси 
бўлиши учун барча зиёлиларимиз 
биргаликда, ҳамжиҳат ва маслак-
дош бўлиб, бошланган катта ло-
йиҳаларни изчил ва қатъий давом 
эттиришимиз лозим.
Бунинг учун газетада оригинал 

материалларга, халқимизни ўйлан-
тираётган муаммолар, уларнинг 
таҳлили ва ечимларига, энг дол-
зарб мавзуларга бағишланган ма-
қолаларга янада кўпроқ ўрин ажра-
тиш зарурлиги ўз-ўзидан аён.
Бу ўринда “оригинал материал” 

деган сўзга урғу бераётганимиз 
бежиз эмас. Чунки, бугунги кунда 
матбуотимиз майдонида газета-
дан газета, журналдан журнал, ки-
тобдан китоб ясаб юрган нашр ва 
таҳририятлар ҳам, афсуски, учраб 
турибди. 

Бундай сохта журналистика 
халқимизнинг талаб ва эҳтиёжига 
жавоб бермаслиги, дунёқараши 
кундан-кунга ўсиб-ортиб бораёт-
ган ёшларимизнинг тафаккур ва 
маънавият оламини бойитишга ҳеч 
қандай ҳисса қўшолмаслиги сир 
эмас.

“Jadid” газетасининг бир йиллик 
тахламларидан саралаб, гўзал бир 
гулдаста, халқимиз олдидаги ўзи-
га хос ҳисобот  шаклида тузилган 
ушбу тўпламдан ўрин олган, тари-
химизга оид ноёб маълумотлар, 
ижтимоий-маданий ҳаётимиздаги 
энг муҳим воқеалар, мамлакати-
мизнинг бугунги ҳаётига доир те-
ран таҳлиллар, глобаллашув жа-
раёнларининг серқирра жиҳатлари 
ҳақидаги мазмундор мақолалар 
ўқувчиларни лоқайд қолдирмасли-
гига ишонамиз.
Энг муҳими, таҳририят ўзи тан-

лаган маърифий йўлдан собит-
қадамлик билан бормоқда. Мана, 
кейинги вақтларда газета саҳифа-
ларида китобхонлик ва театр санъ-
ати муаммолари, ахборот хавфсиз-
лиги бўйича салмоқли таҳлилий 
мақолалар эълон қилинди. Таҳ-
ририят илк бор сунъий интеллект 
билан интервью уюштирди. Атоқли 
олимларимиз ушбу нашрнинг фаол 
муаллифларига айланмоқда. Умид 
қиламизки, бундай ишлар келгуси-
да ҳам изчил давом эттирилади.
Таҳлиллар шуни кўрсатмоқдаки, 

ҳозирги вақтда жамиятимизнинг 
илғор қатлами, жумладан, “Jadid” 
муштарийлари муҳим бир масала-
ни ўртага қўймоқда. Яъни, оммавий 
ахборот воситаларимиз, хусусан, 
“Jadid” газетаси жаҳолатга қарши 
маърифат билан, илм-фан ютуқла-
ри билан курашишда яловбардор 
бўлиши лозим.
Таассуфки, бугун юртимизда 

яратилаётган эркинлик ва дунёга 
очиқлик муҳитининг қадрига ет-
масдан, аксинча, уни суиистеъмол 
қилишга уринишлар, айрим жоҳил 
кимсаларнинг жамиятимизни қо-
лоқлик ва таназзул ботқоғига, ўрта 
асрлар гирдобига қараб тортишга 
зўр бериб уриниши ҳолатлари ҳам 
кўзга ташланмоқда.
Уларнинг хатти-ҳаракатларини, 

ижтимоий тармоқлардаги чиқиш-
ларини кузатиб, Ислом динининг 
инсонийлик ва маърифатпарвар-
лик ғоялари ўрнига, VII аср саҳро 
ахлоқи, урф-одатлари ва яшаш 
тарзини тарғиб қилишга, аёллар 
ва болалар ҳуқуқларини чеклашга 
қаратилган бузғунчи қарашлар кў-
пайиб бораётганини кўриш мумкин. 
Бу эса жамиятимизда бўлиниш ва 
фитна қўзғашларга сабаб бўлиши 
мумкин.
Баъзан бу одамлар илм-фан ва 

техника юксак равнақ топган, замо-
навий технологиялар ҳаётимизга 
кенг кириб келаётган, дейлик, та-
раққий этган давлатлар Марс сай-
ёрасида одамлар учун манзилгоҳ 
қуришга киришаётган бир асрда 
яшаяптими ёки ибтидоий даврда-
ми, деб ўйлаб қоласан киши. 

 Бундай носоғлом фикр ва ғоя-
лар оммавий ахборот воситалари, 
ижтимоий тармоқлар орқали бема-
лол тарқатилаётгани айниқса хаво-
тирлидир.

Мана шундай ножоиз ҳолатлар-
га дуч келганда, ўз даврида жадид 
боболаримизга нақадар қийин бўл-
гани, жаҳолат, нодонлик, мутаас-
сибликни енгиш учун улар қандай 
улкан маънавий жасорат кўрсат-
ганларини чуқурроқ тушуна бош-
лаймиз.
Жамият ва миллат тараққиё-

тига ғов-кишан бўладиган бундай 
иллатларга қарши фақат дунёвий 
давлатчилик тамойилларини мус-
таҳкам қарор топтириш, илм-фан, 
таълим ва тарбия, юксак техно-
логияларни ривожлантириш ор-
қалигина курашиш мумкин. Бунда 
илмий-ижодий зиёлиларнинг, ай-
ниқса, замонавий фикрлайдиган 
олимларимизнинг сўзи ҳал қилувчи 
аҳамият касб этиши зарур. Ишона-
мизки, “Jadid” газетаси айни шу ма-
салаларни дадил ўртага қўйиш ва 
тарғиб этишда  бошқа нашрларга 
ўрнак ва намуна бўлади.
Газета саҳифаларида бугун-

ги дунё манзараси – жаҳоннинг 
турли нуқталарида юз бераётган, 
моҳиятини дабдурустдан англаб 
етиш мушкул бўлган мураккаб 
жараёнлар таҳлилига оид мақо-
лалар тақчиллиги ҳам сезилмоқ-
да. Ваҳоланки, жадид маърифат-
парварлари ҳали интернет ва 
тезкор ахборот олиш имконияти 
бўлмаган замонларда ҳам жаҳон 
майдонида содир бўлаётган энг 
муҳим воқеалар ҳақида қандай 
кучли, миллатимиз манфаатини 
ёқлайдиган таҳлилий мақолалар 
ёзганини барчамиз яхши била-
миз.
Яна бир кузатув шундан ибо-

ратки, газетада ёшларнинг овози 
ҳозирча камроқ эшитиляпти. Ҳол-
буки, мамлакатимиз аҳолисининг 
60 фоизга яқинини ёш авлод ва-
киллари ташкил қилади. Истак ва 
тилагимиз – нашр саҳифаларида 
истеъдодли ёш олимлар, ижод-
корлар, илм-фаннинг чағир тошли 
сўқмоқларида изланиб бораётган 
ўғил-қизларимиз, ITчилар, умуман, 
“зет авлод” вакиллари учун янада 
кўпроқ жой ажратилса, айни муд-
дао бўлар эди. 
Ўйлашимизча, янги тўпламга 

“Jadid” газетасининг асосий шио-
ри бўлмиш “Тилда, фикрда, ишда 
бирлик!” деган даъваткор ғоя сар-
лавҳа сифатида танлангани бежиз 
эмас. Зотан, ҳозирги ғоят таҳлика-
ли даврда мана шундай бирлик ва 
ҳамжиҳатлик халқимиз, миллати-
миз учун энг муҳим, ҳал қилувчи 
мезонга айланаётганини барчамиз 
яхши англаймиз. 
Эътиборли жиҳати, китоб тақ-

димотида сўзга чиққан олим 
ва ижодкорларимиз томонидан 
“Jadid” газетасининг мазмун-
мундарижасини янада бойитиш, 
уни юртимиздаги энг нуфузли ва 
 оммабоп нашрлардан бирига ай-
лантириш бўйича муҳим таклиф 
ва тавсиялар билдирилди. Таҳри-
рият ижодкорлари уларнинг ҳеч 
бирини эътиборсиз қолдирмайди, 
деб ишонамиз.

 Токи, Алишер Навоий бобомиз 
айтганларидек, “ёзганингиз улусқа 
марғуб бўлғай”.

 Хайриддин СУЛТОНОВ 

Иброҳим ҒАФУРОВ,
Ўзбекистон Қаҳрамони

– Раҳбарлик – масъулият демакдир. Ўзин-
гиз қандай қилиб воқеалар марказига келиб 
қолдингиз?

– Бунинг тарихи ҳам жуда қизиқ. Ҳарбий 
хизматдан қайтиб, Мирзо Улуғбек номидаги 
Ўзбекистон Миллий университетига ўқиш-
га кирганман. Тўғрисини айтсам, “қулоқсиз” 
талаба эдим. Ёшмиз, ғайратимиз ичимизга 
сиғмайди. Ўша пайтда устоз Қаҳрамон Қу-
ронбоев университетда ёшлар сиёсати бўйи-
ча проректор эдилар. Бир куни талабаларни 
бир жойга йиғиб, жиддий суҳбат ўтказдилар. 
Ўша кун ҳаётга қарашимда бурилиш ясади, 
йиғилишдан сўнг деҳқонча қилиб айтганда, 
эсимни йиғиб олдим. Менинг ҳарбий хизмат-
да “Қалқон” номли бўлинмада хизмат қилга-
нимни эшитган устоз болалар билан уюшиб, 
шундай гуруҳларни ташкил қилсанг бўлмай-
дими, деб ташаббус кўрсатдилар. Шу тариқа 
2009 йил талабалар шаҳарчасида “Қалқон” 
жамоатчилик гуруҳларининг кичик намуна 
шакллари пайдо бўлди.
Бугунги кунда ушбу лойиҳанинг ҳуқуқий 

асоси шакллантирилиб, ҳудуд қамрови кен-
гайди. Республика бўйлаб олий ўқув юртла-
рида ички гуруҳлар тузилди.

2023 йил 28 августда ҳамкор ташкилот-
лар – Олий таълим, фан ва инновациялар 
вазирлиги, Мудофаа вазирлиги, Ички ишлар 
вазирлиги, Миллий гвардия, Ёшлар ишлари 
агентлиги ҳамда Спорт вазирлиги томонидан 
қўшма қарор имзоланиб, Республика олий 
таълим муассасаларида ташкил этилган 
“Қалқон” жамоатчилик гуруҳларининг бажара-
диган ишлари келишиб олинди.
Олий таълим муассасалари бешлигининг 

ишчи гуруҳ таркиби – маънавий-маърифий 
ишлар бўйича проректор, ёшлар иттифоқи 
етакчиси, ёшлар ишлари агентлигининг масъ-
ул ходими, ҳудуд профилактика инспектори 
ҳамда жамоатчилик гуруҳининг сардоридан 
иборат. Айни пайтда гуруҳ сардори таълим 
муассасасининг ректор маслаҳатчиси ҳам-
дир.
Бугунги кунга қадар Республикамизнинг 

190 га яқин олий таълим муассасаларида 
“Қалқон” жамоатчилик гуруҳлари ташкил 
этилган бўлиб, унда 2900 нафардан ортиқ 
талаба ёшлар кўнгилли равишда фаолият 
юритмоқда. Шулардан 2500 таси ўғил бола-
лар, қолган 400 нафари қизлардан иборат. 
Гуруҳ аъзолари сони йилдан йилга ошиб бо-
раётир. Албатта, бу саъй-ҳаракатлар ўз сама-
расини бермоқда. Масалан, ўтган йиллардаги 
маълумотларнинг қиёсий таҳлили талабалар 
ўртасида жиноятчилик сезиларли даражада 
камайганини кўрсатяпти.

– Фаолиятингиз давомида турли харак-
тердаги ёшлар билан мулоқотга кириша-
сиз. Жараённинг айни шу томони қийин кеч-
маяптими?

– Албатта, ҳар бир ишнинг ўзига яраша 
машаққати бўлади. Биринчи навбатда, ёш-
ларни тушуниш керак. Бизни қувонтиргани, 
жамоатчилик назорати институти ёшлар 
ҳаётига кириб бораётгани ва бу ўзининг 
ижобий натижаларини кўрсатаётганидир. 
Энг асосийси, “Қалқон” жамоатчилик гуруҳ-
лари томонидан олиб борилаётган амалий 
ишлар ўғил-қизлар ўртасида ҳуқуқбузарлик, 
майда безорилик, гиёҳвандлик каби иллат-

лар тарқалишининг олдини олишга, уларда 
ватанпарварлик туйғуларини уйғотишга, шу 
муқаддас заминга дахлдорлик ҳисси билан 
яшашга ундаётганини таъкидлаб ўтишни 
истардим. Муҳими, жамоатчилик гуруҳлари-
нинг фаолияти эртамиз эгалари бўлган ёш 
авлоднинг орзу-истаклари билан уйғундир. 
Дастуримиздан ўрин олган бандлар ёшлар-
нинг ҳаёт йўлларида имконият эшикларини 
очишига ишонаман.

– “Қалқон” жамоатчилик гуруҳига аъзо 
бўлганлар учун алоҳида имтиёзлар ҳам бор-
ми?

– Аъзо бўлган йигит-қизларга ҳар ойда 
“бешлик” стипендиянинг 50 фоизига тенг миқ-
дорда пул берилади. Қолаверса, талабалар 
ётоқхонасига жойлашишда устунлик мавжуд. 
Ундан ташқари, жамоатчилик гуруҳлари ни-
зомида белгилаб қўйилганидек, талабаларни 
давлат мукофотлари ҳамда номдор стипен-
дияларга тавсия этиш механизми йўлга қў-
йилган.

– Анвар ака, “Қалқон” тажрибасини мак-
табларга ҳам жорий қилиш вақти келмади-
ми?

– Жуда ўринли савол. Мактабларда ҳам 
маънавий-маърифий ишлар тизимли йўлга 
қўйилгани маълум. Лекин бу саъй-ҳаракатлар 
самараси қай даражада? Натижалар қониқар-
лими? Афсуски, сўнгги пайтларда ижтимоий 
тармоқларда мактаб ўқувчилари иштирокида 
кўнгилни хира қиладиган манзараларга тез-
тез кўзимиз тушяпти. Мактаб ўқувчиси де-
ганда кўз олдимизга портфель кўтарган ёш 
бола келади. Ҳолбуки, бугун замон тезкор, 
технология асрида яшаяпмиз, болалар биз 
ўйлагандан кўра ақлли, барвақт улғаймоқда. 
Уларни турли маънавий хатарлардан ўз вақ-
тида ҳимоя қилмасак, эртага “тахир меваси”-
ни тотишга мажбур бўламиз. Маданиятлар 
қоришуви тезлашган глобал дунёда таълим 
билан бирга тарбияни узлуксиз бериб бори-
шимиз, асосий эътиборни миллий қадрият, 
миллий ўзликка қаратишимиз кечиктириб 
бўлмас вазифа эканлиги ойдинлашди. Шу 
нуқтаи назардан, ёшларни ватанпарварлик 
руҳида тарбиялаш мақсадида давра суҳбат-
лари, маърифий тарғибот тадбирлари, қола-
верса, 10-11-синф ўқувчилари ўртасида спорт 
мусобақалари, турли танловлар ўтказиш кўз-
да тутилган.

– “Қалқон” жамоатчилик гуруҳлари кела-
жакда том маънода юртимиз ва халқимиз 
тараққиёти йўлида камарбаста, қалқон бў-
лади, деган умиддамиз.

Жамолиддин БАДАЛ 
суҳбатлашди.

Нилуфар ЭРГАШЕВА,
Зулфия номидаги давлат мукофоти 
совриндори:
Фарғона вилояти

– Учрашувда Президентимиз севимли 
шоиримиз Эркин Воҳидовнинг “Қайга бор-
май, бошда дўппим, Ғоз юрарман герда-
йиб” мисраларини такрор-такрор эслади, 
ёшлик ҳақидаги шеърий мисраларни ёдга 
олди. Ёшлар маънавиятини юксалтиришда 
бадиий адабиётнинг роли, бунда “Ёшлик” 
журналининг бугунги фаолиятига ҳам ало-
ҳида тўхталди. Замон талабига қараб жур-
налнинг электрон шаклини оммалаштириш 
зарурлиги таъкидланди.

Дарҳақиқат, адабиёт ҳар қачон маънавий 
кучини йўқотмаслиги керак. Катта йўлга чиқ-
қан Ўзбекистон учун маънавият энг муҳим 
масалалардан биридир. Ахборот шиддати 
ҳам, шовқини ҳам кучайиб бораётган айни 
замонда босма адабиётни асраб қолиш – 
ўта долзарб вазифа. Юрт раҳбарининг ку-
йинчаклиги, ҳар бир соҳага эътибор қара-
тиши, мамлакатнинг ижтимоий-иқтисодий 
муаммоларидан ортиб, халқимиз маънавия-
тини юксалтириш ҳақида ҳам ўйлаши биз 
каби ёшлар учун юксак ўрнак, ибрат бўлди.

Бундан бир аср олдин жадид бобола-
римиз миллий қадриятларга таянган, чет 
тилларини яхши ўрганган, дунёқараши кенг 
авлодни орзу қилган эди. Президентимиз бу 
хусусда учрашув иштирокчиларининг ҳам 
фикрларига қулоқ тутиб, ана шундай ёшлар 
кўпайиши учун шароит яратиш бўйича так-
лиф ва мулоҳазаларни тинглади.

Энг қувонарлиси, Шавкат Мирзиёев Ўз-

бекистон Миллий университети дунёнинг 
ТОП-1000 талик рейтингига киритилганини 
алоҳида таъкидлаб, мазкур олий ўқув юрти-
нинг фаолиятини намуна сифатида кўрсат-
ди. Мен шу таълим даргоҳи талабаси сифа-
тида бундан катта фахр ва ифтихор туйдим.

Бундан ташқари, дунёнинг нуфузли уни-
верситетларида илмий даража олган 35 ёш-
гача бўлган ёш олимларга уй-жой учун 10 
йил муддатга 800 миллион сўмгача фоизсиз 
ссуда ажратилиши айтилди. Бу илм-фан 
ривожи учун яхши қўллаб-қувватлов бўлиб, 
бундай ёшлар хорижда билим олиб, Ўзбе-
кистонга қайтгач, уй-жой ташвишисиз тадқи-
қотларини бемалол давом эттириш имкони-
га эга бўлади.

Суҳбат асносида истиқлолдан кейин 
2016 йилга қадар 800 нафар ёшлар хорижга 
давлат ҳисобидан ўқишга юборилган бўлса, 
биргина “Эл-юрт умиди” жамғармаси орқали 
сўнгги етти йилда бу саноқдан уч баробар 
кўп йигит-қизлар ана шундай имкониятга эга 
бўлгани қайд этилди.

Бугунга келиб Ёшлар ишлари агентли-
ги хорижда таҳсил олаётган ҳар бир тала-
банинг ўқишига бош-қош бўлиб, уларнинг 
моддий эҳтиёжлари учун керагича маблағ 
ажратмоқда. Илм оламан деб чекка қишлоғу 
туманлардан пойтахтга келган ёки хорижга 
кетаётган талаба-ёшлар учун бундан ортиқ 
енгиллик бўлмас, назаримда.

Учрашувда бизни қувонтирган яна бир 
янгилик – иқтидорли, билимга чанқоқ, лекин 
оилавий шароити оғирлиги сабабли ўқиш 
имкониятига эга бўлмаган ёшларни хориж-
да ўқитиш бўйича “Ёрқин истеъдод” лойиҳа-

си жорий этилиши бўлди. Бунда ижтимоий 
ҳимояга муҳтож, билим олишга иштиёқи ба-
ланд ёшлар сараланиб, хорижий олий ўқув 
юртлари учун махсус тайёргарлик курслари-
да ўқитилади. Олий таълим муддати тугаб, 
улар ватанга қайтиб келгач, тўғридан-тўғри 
миллий кадрлар захирасига киритилади. 
Давлат органларига ҳеч қандай тўсиқсиз 
ишга олинади. Ҳар йили саралашдан ўтган 
минг нафар тенгдошим дунёнинг ТОП-100-
талик университетларига ўқишга юборила-
ди. Уларнинг ўқиш харажатлари давлат то-
монидан қопланади.

Президентимиз билан бўлган учрашув 
қатор соҳаларни янги босқичга олиб чиқиш 
учун пойдевор бўлиши шубҳасиз. Мамлакат 
раҳбари бизга жуда катта ишонч билдир-
моқда. Биз, албатта, шу ишончни оқлаш йў-
лида бор куч-ғайратимизни аямаймиз.

ҚАЛҚОНИНГМАН, ҚАЛҚОНИНГМАН, 
ВАТАН!ВАТАН!

Бошланиши 1-саҳифада.

БИЗ ИШОНЧНИ, БИЗ ИШОНЧНИ, 
АЛБАТТА,  ОҚЛАЙМИЗ!АЛБАТТА,  ОҚЛАЙМИЗ!

Ҳуррият РАҲМАТУЛЛАЕВА,
“Қизлар академияси” лойиҳаси “Оила 
психологияси” курси муаллифи:
Навоий вилояти

– Мен виртуал оламда ўз блогига эга, жа-
мият ривожига бефарқ қараб туролмайди-
ган тенгдошларим сафидаман. Шу жиҳатдан 
ўзимни ижтимоий фаол ёшлардан бири деб 
биламан. Президентимиз Фармони билан 
ташкил этилган “Қизлар академияси” плат-
формасида оила психологияси йўналишида 
фаолият кўрсатиш билан бирга, “Онгли ота-
оналик” лойиҳаси асосчиси ҳам ҳисоблана-
ман.

Асли Навоий вилоятининг Навбаҳор ту-
манида туғилиб, Зарафшон шаҳрида вояга 
етдим. Онам инглиз тили ўқитувчиси, отам 
эса Навоий кон-металлургия комбинати му-
тахассиси бўлиб ишлашган. Оиламиздаги 
тарбия-тутумлар илмга иштиёқим ошиши 
ва кўнглимда ўқиб-изланишга рағбат уйғо-
нишида муҳим роль ўйнади. Болаликдан 
ота-онамга ҳавас қилиб, бир соҳанинг эта-
гини тутдингми, унинг етук мутахассиси, жа-
миятга нафинг тегадиган инсон бўлиб ети-
шишинг керак, деган фикрни мақсад қилиб 
улғайдим. Айниқса, кейинги йилларда кўп-
лаб халқаро ва мамлакатимиз миқёсидаги 

лойиҳаларда иштирок этишим, муаллифлик 
лойиҳаларимни юзага чиқаришга эришаёт-
ганим боис ўзимга ишонч ва масъулиятим 
ошмоқда. Чунки барча ҳаракатларим зами-
рида ёшлар тарбияси, маънавий камолоти 
ва уларнинг ўзаро бардамлигига ҳисса қў-
шиш, ШАХС бўлиб улғайишига кўмаклашиш 
истаги ётади.

Давлатимиз раҳбари билан учрашув бар-
ча ёшлар қатори менда ҳам улкан таассурот 
қолдириб, янги орзу-мақсадлар сари илҳом-

лантирди. Учрашув доирасида ёшлар банд-
лигини таъминлаш масаласига асосий эъти-
бор қаратилди. Қолаверса, ёшларни кўпроқ 
қўллаб-қувватлашга алоҳида аҳамият бе-
риш, уларга ҳамма соҳада имтиёзлар яра-
тиш, етакчи университетларда ўқиётган та-
лабалар ва илмий тадқиқот олиб бораётган 
бўлғуси олимларга моддий ва маънавий 
кўмаклашиш давлат сиёсати эканлиги ало-
ҳида таъкидланди.

Мен ҳам ўз йўналишим бўйича таклифлар 
билан борган эдим, албатта. Президенти-
миз бизга шунчалик юксак ишонч билдириб, 
шу қадар эътироф этдиларки, таклифлари-
миз аслида қўл чўзсак етиш, эришиш мум-
кин бўлган ишончга айланиб улгурди.  

Учрашув давомида ёшларга, қизларимиз 
масаласига урғу берилиб, уларнинг кучли 
мафкуравий иммунитетга эга, ўзига ишончи 
баланд инсонлар бўлиб улғайишида биз-
нинг лойиҳаларимиз жуда катта аҳамиятга 
эга эканлиги алоҳида таъкидланди.

Шу куни Президентимизнинг “Сизларга 
ишонаман, барчангиздан умидим катта. Ёш-
лар – Ўзбекистоннинг олтин фонди! Айниқ-
са, хотин-қизларимиз билимли бўлсин! Бир 
қизни ўқитсак, бутун оилага таълим бер-
ган бўламиз”, деган фикрлари юрагимизда 
муҳрланиб қолди.

Достон ҚЎЛДОШЕВ,
ёш деҳқон:
Жиззах вилояти

– Бир йили йигирма нафар дўстларим 
биргаликда катта далага қовун-тарвуз эк-
дик, лекин ҳосил яхши бўлмади. Кейинги 
йил қишлоқ хўжалиги мутахассислари, 
агрономлар билан маслаҳатлашиб, брок-
коли карамини экдик. Даромад кутгани-
миздан ҳам зўр бўлди. Ҳозир карамзордан 
ташқари ҳар биримизнинг беш сотихдан 
иссиқхонамиз ҳам бор. Энди иссиқхона-
ларда экспортбоп маҳсулотлар етиштир-
япмиз.

Бир пайтлар Россия давлатида, ои-
ламдан узоқда оғир ишларда юрардим, 
машаққат билан кун ўтарга пул топардим. 
Тўғри, дала меҳнати ҳам осонмас, лекин 
ўз юртинг – ўлан тўшагинг-да. Ота-онанг 
бағрида, яқинларинг билан бирга бўлишга 
нима етсин!

Хуллас, ўша йигирма йигит куннинг ис-
сиғию совуғида бор меҳримизни ерга бе-
риб, деҳқончилик қилдик. “Меҳнат қилсанг, 

етарсан муродга”, деганлари рост экан. 
Мана бугун тер тўкиб, заҳмат чекиб қилган 
ишларимизнинг самарасини кўряпмиз.

Юртбошимиз билан юзма-юз суҳбат-
лашарканман, ҳамма қийинчиликлар бир 

зумда эсимдан чиқиб кетди. Бутун ҳаётим 
кўз олдимдан кинодек ўтди, руҳиятим кў-
тарилди. Одамни ҳаяжон босар экан, ер 
тирнаган оддий бир деҳқон бўлсам-у, юрт 
раҳбарининг ҳузурида турсам!

Учрашувда Президентимизнинг “Қиш-
лоқ хўжалигида қилган меҳнатларинг учун 
сендан ва атрофингдаги йигитлардан мин-
натдорман” деган гаплари менга янаям 
куч-ғайрат берди. Давлатимизнинг ёшлар-
га кенг имкониятлар яратиб бераётгани 
бизни жуда қувонтиради.

Мен яшайдиган Дўстлик тумани қишлоқ 
хўжалигига ихтисослашган ҳудудлардан 
саналади. Бизнинг муваффақиятларимиз 
туманимиздаги бошқа ёшларни ҳам ил-
ҳомлантирди. Бугун ҳаракат қилган одам 
баракат топишини ҳамма билади.

Бизга шундай катта ишонч билдиргани 
учун Президентимиздан жуда миннатдор-
миз. Самимий туйғуларимизни чин юрак-
дан изҳор қилдик. Давлатимиз раҳбари 
бизга мурожаат қилиб, ишонч билдирар 
экан, қўлимиздан келганча Ватанга камар-
баста бўлишга қатъий қарор қилдик.

Болаларни писанд қилмаган 
миллатлар инқирози уларни ёт 
қўлларга ва ёт маданиятлар ихтиёрига 
бериб қўйганликлари сабаблики, 
улардан айрилишга маҳкумдирлар.

Абдулла АВЛОНИЙ

Бо
ми
қў
бер
ул

ВАЪДА

Билимли, ташаббускор ва илғор фикрли, ҳар жабҳада 
етакчи ёшлар эртанги кунимиз эгаларидир. Бугун уларга кенг 
имкониятлар бериш, уларни қийнаётган муаммоларга ечим 
топиш давлат сиёсатининг энг муҳим йўналишларидан бири 
ҳисобланади.

Шу йилнинг 14 февраль куни Президентимиз Шавкат 
Мирзиёев мамлакатимиз ёшлари билан учрашиб, уларнинг 
юртимиз тараққиёти йўлида режалаштираётган эзгу 
мақсадлари, ўз олдиларига қўйган режаларини қўллаб-

қувватлашни кўзлаб очиқ мулоқот ўтказди. Учрашув самимий 
суҳбатга айланиб кетди. Тадбирда ёшлар тадбиркорлигини 
ривожлантиришга қаратилган учта муҳим ҳужжат имзоланди 
ва амалга ошириладиган лойиҳалар учун давлат томонидан 
ажратиладиган маблағлар миқдори ҳам эълон қилинди.

Мамлакат ёшларининг ҳаётида ёрқин из қолдирган мазкур 
тарихий учрашувда иштирок этган бахти кулган йигит-
қизларни суҳбатга тортдик.

Мақолани М.Рустамова ва К.Қаршибоева тайёрлаган.

Бугун ҳам ана шу эзгу ишларнинг 
узвий давоми сифатида миллий 
мумтоз мусиқани ривожлантириш, 
жумладан, ўзбек романсларини тик-
лаш бўйича муҳим маданий лойиҳа-
ларга қўл урилгани айни муддаодир. 
Шу маънода, яқинда нашр қилинган 
“Ўзбек романслари” ва “Севги ро-
манслари” китоблари ўқувчиларни 
мусиқа оламига яқинлатиб, унинг 
сиру синоатларини теран англаши-
га кўмаклашади.  

– Лойиҳадан мақсадимиз, ўтган 
асрнинг биринчи ярмида ўзбек бас-
такорлари томонидан яратилган, 
аммо овозли ёзувлари ҳатто ар-
хивларда ҳам сақланиб қолмаган 
романс жанрини қайта тиклаш эди, 
– дейди мазкур лойиҳа муаллифи, 
Ўзбекистон халқ артисти Женисбек 
Пиязов. – Биз 13 та классик романс 

оҳанглари ва бетакрор ижросини 
ноталар бўйича қайта тиклаш им-
кониятига эга бўлдик. Ушбу лойиҳа 
ўзбек романси ривожланиши тари-
хининг янги босқичини бошлаб бе-
ради, деб умид қиламиз. Бу ишни 
амалга оширишда бизга катта ёр-
дам берган Олмалиқ кон-метал-
лургия комбинати ва Россиянинг 
“Лукойл” компанияси маъмуриятига 
алоҳида миннатдорлик билдира-
миз.

Албатта, ушбу мусиқий тўп-
ламлар соҳа билимдони ҳисоблан-
ган серқирра санъаткор томонидан 
яратилгани унинг қадрини чандон 
оширади.

Юқорида тилга олинган нашр-
ларда турли йилларда ижод қилин-
ган ўзбек романсларини қайта жон-
лантириш ва уларни янада бойитиш 

борасида олиб борилаётган ян-
гиликлар, изланишлар ҳақида 
бой маълумотлар жамланган. 
Улар билан танишиш асноси-
да тарихан Европада яралган 
ушбу жанрга ўзбек бастакорла-
ри шарқона тус олиб кирганидан 
воқиф бўлиш мумкин. Хусусан, 
тўпламлардан Дони Зокиров, 
Толибжон Содиқов, Юнус Ража-
бий, Тўхтасин Жалилов, Мутал 
Бурхонов, Мухтор Ашрафий, Су-
лаймон Юдаков, Сайфи Жалил, 
Шариф Рамазонов каби атоқли 
композиторларнинг Низомий, 
Навоий, Фурқат ғазалларига, Мир-
темир, Туроб Тўла, Абдулла Орипов 
шеърларига басталаган романсла-
ри ўрин олган.

Мазкур ноёб маданий лойиҳа 
Ўзбекистонда ушбу йўналишдаги 

илк қадам бўлди. Эътиборлиси, ро-
манслар ижросининг видеоёзувла-
рини QR-код орқали томоша қилиш 
имконияти ҳам мавжуд. Қўш китоб-
нинг муқоваларига Ўзбекистон халқ 
рассоми Акмал Нур чизган суратлар 
билан безак берилганини ҳам ало-

ҳида таъкидлаш жоиз.
Ўйлаймизки, ушбу нашрлар кенг 

китобхонлар оммасининг ҳам ро-
манс жанри ҳақидаги тасаввурлари-
ни бойитишга хизмат қилади.

Зарнигор ИБРОҲИМОВА

Мусиқий асарларнинг турли-туманлигини 
ҳаётимизни ранг-баранг қилувчи, шунинг-
дек, турфа дид-савиядаги тингловчилар 
эҳтиёжини қондирувчи минг кўзли булоққа 
менгзаш мумкин. Улар орасида романс жанри 
интеллектуал жиҳати билан алоҳида ажра-
либ туради. Бироқ юртимиздаги санъат ва 
мусиқага ихтисослашган таълим муассаса-
ларида бу нозик жанрга оид илмий-амалий 
қўлланмалар тақчиллиги сезилади. Бундан 
юз йил олдин жадид боболаримиз ҳам муси-
қий дарслик ва қўлланмалар етишмовчили-
гини тўлдириш учун ушбу йўналишда баҳоли 
қудрат илмий изланишлар олиб боришган. 
Абдурауф Фитратнинг “Ўзбек классик муси-
қаси ва унинг тарихи” номли асари ҳам айни 
эҳтиёж сабаб дунёга келган, дейиш мумкин.

ЎЗБЕК РОМАНСЛАРИ ҲАҚИДАГИ АСАР

илк қадам бўлди Эътиборлиси ро ҳид

ЯНГИ НАШРЛАР

Ҳар бир китобнинг ўлчами катта 
ёки кичиклигидан қатъи назар, 
ўз ўрнида аҳамиятлидир. “Икки 
даҳо, икки бебаҳо” китоби ҳаж-
ми-кўринишига кўра кичик бўлса-
да, мазмун ва маъно жиҳатидан 
жуда кўламли. Чунки бу китоб 
икки буюк инсон – Заҳириддин 
Муҳаммад Бобур ва Абдулла 
Қодирийнинг энг машҳур асар-
лари – “Бобурнома” ва “Ўткан 
кунлар”и ҳақида тадқиқот ҳамда 
қиёсий таҳлилни ўз ичига олади.

Ушбу асарнинг муаллифи, ада-
биётшунос олим ва филология фан-
лари доктори, профессор Баҳодир 
Карим китобга жуда мос ном танла-
ган. У асарини қуйидагича таъриф-
лайди: “Икки даҳо – икки бебаҳо”… 
Муқовада ўқиганингиздек, рисола-
нинг номидаги икки даҳо – Заҳирид-
дин Муҳаммад Бобур ва Абдулла Қо-
дирий. Икки бебаҳо эса “Бобурнома” 
ва “Ўткан кунлар”дир. Ҳақиқатан ҳам, 
китоб мавзусига жуда мос, маъноли 
ном танланган.

Бизга маълумки, ўзбек мумтоз ада-
биётининг йирик намояндаси, шоир, 
тарихчи, географ, давлат арбоби, 
истеъдодли саркарда ва бобурийлар 
сулоласининг асосчиси Заҳириддин 
Муҳаммад Бобур 1483 йилда туғи-
либ, 1530 йилда 47 ёшида вафот эт-
ган. Замонавий ўзбек адабиётининг 
улкан намояндаси, шоир, ёзувчи, 
таржимон ва ўзбек романчилигининг 
асосчиси Абдулла Қодирий эса 1894 
йилда туғилиб, 1938 йили 44 ёшида 
шаҳид этилган. Бобур милодий ўн бе-
шинчи ва ўн олтинчи асрларда яшаб 
ўтган бўлса, Қодирий йигирманчи 
асрда яшаган. Бу икки буюк олим ўр-
тасида тарихий жиҳатдан катта масо-
фа мавжуд, аммо уларнинг фикрий 
нуқтаи назарида жуда муҳим маъна-
вий яқинлик ва катта ўхшашлик бор.

Ҳазрат Бобур сиёсий ва ҳарбий 
ишлар билан банд бўлишига қара-
масдан, мумтоз адабиётимизда юқо-
ри арзишли “Бобурнома” асарини 
ёзиб, келажак авлодларга ўзидан 
бебаҳо мерос қолдирди. Бу китоб 
дунё бўйлаб тан олинган тарихий 
ва воқеий асар сифатида қадрлана-
ди. Айнан, Абдулла Қодирий ҳам энг 
оғир даврларда ватан эркинлиги учун 
курашган ва сиёсий тўсиқларга қара-
май, янги ўзбек адабиётига тегиш-
ли бўлган “Ўткан кунлар” романини 
ёзиб, янги авлод учун ўзидан ўлмас 
ёдгорлик қолдирди. Ушбу асар ҳам 
ўз ўрнида, воқеликни ҳаққоний акс 
эттирувчи тарихий роман сифатида 
миллатлараро тан олинган.

Нега “Икки даҳо, икки бебаҳо” ки-
тоби жорий ўзбек алифбосидан араб 
алифбосига ўзгартирилган, деган 
савол туғилиши мумкин. Бу саволга 
жавобим шуки: биринчи навбатда, 
китобнинг муаллифи, ҳурматли устод 
Баҳодир Карим “Икки даҳо, икки бе-
баҳо”нинг кирил, лотин алифбосида 
ёзилган нусхасини менга совға қил-
ган ва мен бу китобни иштиёқ билан 
ўқиб кўрдим. Ҳақиқатан ҳам, “Бобур-

нома” ва “Ўткан кунлар”нинг шимма-
си бўлган экан. Ҳар бир ўқувчи бу 
китобни ўқиб чиқса, бу икки тарихий 
асарни тўлиқ ўқигандек бўлади. Ки-
тоб муаллифи маҳорат ва зарофат 
билан бу икки асарни таққослаган, 
бундай тарихий асарларни қиёслаш 
кўпчиликнинг тасаввурига келмасли-
ги ҳам мумкин.

Матнни араб алифбосида нашр 
қилишдан мақсад: Афғонистонда 
ўзбек тили ва адабиёти соҳасида 
ишлаётган кишиларга бу китоб тари-
хий, адабий-қиёсий асар сифатида 
ўрнак бўлиб хизмат қилишини кўз-
ладим.

Афғонистонлик ўқувчиларга ту-
шунарли бўлиши учун матн ичидаги 
ёзувчи томонидан келтирилган русча 
сўзлар ва адабий атамаларни имкон 
қадар маъноси билан қўштирноқ ичи-
да беришга ҳаракат қилдим. Ҳар бет 
сўнгида сўзларнинг лотин алифбоси-
даги шакли ҳам келтирилди. Матнда-
ги оят бирикмалари ҳам диққат билан 
кўрилиб, ҳар бетда Қуръон манбаи 
асосида тўлиқ оят матни кўрсатилди.

Ушбу китоб менинг ташаббусим ва 
маънавиятга қизиққан дўстим Суҳ-
роб Туроннинг молиявий ёрдамида, 
милодий 2024 йили Ўзбек тили бай-
рами муносабати билан Афғонис-
тоннинг пойтахти Кобулда, қадимий 
“Хоросон” босмахонаси томонидан 
минг нусхада босилди. Кобул, Форёб 
ва Бадахшон вилоятларида йўлга қў-
йилган тадбир ҳамда кўргазмаларда 
китоб тақдимоти ўтказилди. Кейин-
чалик Тахор, Сарипул ва Жувзижоб 
вилоятларига тарқатилди.

Асосан, бу китобни тайёрлашда 
вақтини аямай, диққат билан ўқиб 
чиққан ва саҳифаларни тартибга 
солган заҳматкаш дўстим Маҳбубул-
лоҳ Туробга, лотинча матнини ўқиш-
га ёрдам берган қадрли дўстларим 
Сирожиддин Панжиев ва Ҳусниддин 
Азимжоновга миннатдорлик билди-
раман. Сўзимни якунлаб, қадрли ус-
тозимиз Баҳодир Каримга узоқ умр, 
соғлом ҳаёт ва маънавий ишларда 
улкан муваффақиятлар тилайман.

Эҳсануллаҳ ҚУВАНЧ,
афғонистонлик тадқиқотчи

ИККИ КИТОБ 
ШИММАСИ

Баҳодир Каримнинг Афғонистонда нашр бўлган
“Икки даҳо, икки бебаҳо” китоби ҳақида сўз

Газетамизда “Мен ким, Сунъий 
интеллект” сарлавҳаси остидаги 
СИ билан интервью чоп этилга-
нидан сўнг “Миллий тикланиш”, 
“Ишонч” ва яна қатор нашрлар мав-
зу янада чуқурроқ таҳлил қилинган, 
янада умидбахш, баъзан эса янада 
хавотирлироқ суҳбат ва мақолалар-
ни омма эътиборига ҳавола этди. 
Интервью кенг муҳокамаларга са-
баб бўлгани боис соҳада амалга 
оширилаётган тажриба ва янгилик-
ларни кузатиш, ҳурматли ўқувчи-
ларимизга етказиб боришга қарор 
қилдик. 
Хуллас, ўтган давр мобайнида 

СИнинг ўзбек тилини билиш дара-
жаси янада мустаҳкамланди. Фаол 
фойдаланувчиларнинг кузатувла-
рига асосан шахсий –  “эгаси” томо-
нидан “тарбияланган”, мослашган 
ChatGPT сигментлари ҳам, чатнинг 
умумий базаси ҳам аввалги ҳафта-
лардагига нисбатан она тилимиз-
ни яхшироқ тушуна бошлаганини 
айтиш мумкин. У янада мукаммал, 
грамматик ва орфографик, ман-
тиқий жиҳатдан тўғри жавобларни 
бераётгани, ўз-ўзини ўқитиш дас-
турлари орқали, киноя, қочирим, 
нимкоса гапларни, мақол ва ма-
талларни, тугалланмаган гапларни, 
турли шеърлардан олинган парча-
лар, буюк шахсларимиздан иқти-
босларни ҳам бемалол “англаш”, 
уларга муносиб жавоб қайтариш 
даражасига етди. Ўрганиш жараёни 
узлуксиз давом этади. 
Шу билан бирга, СИ “галлюци-

нация”лари сингари ҳолатлар ҳам 
кўпайган. Эҳтимол, бу “гльюк”лар 
чатдан фойдаланувчилар сонининг 
(жумладан, ўзбек тилида) ортиб бо-
раётгани билан боғлиқдир. Мазкур 
ҳолат тизимга маълум босимлар-
ни вужудга келтираётган бўлиши 
мумкин. Бундан ташқари, ўзбек 
тилидаги манбалар икки алифбо-
да тўплангани, шунингдек, фойда-
ланувчилар ҳам кирилл ва лотин 
ҳарфларини қўллашлари  СИнинг 
алифбосига таъсир кўрсатяпти. На-
тижада у баъзан ўзига хос “аралаш 
алифбо”дан фойдаланиб, кўплаб 
хатоларга йўл қўйяпти. 
Ишлаб чиқувчилар ChatGPTнинг 

вақт бўйлаб ориентацияси маса-
ласини ҳам ортга суриб келяпти. 
Ҳозирда у реал вақтни (жумладан, 
пайт ва маҳални) фақат турли сайт-
лар орқалигина, махсус топшириқ 
билан “англай” олади. Аммо ўз ти-
зимида вақтни ҳисоблаш дастур-
лари мавжуд бўлмагани боис аниқ 
бошланғич белгиларсиз ишлаш 
“галлюцинация”ларнинг кўпайиши-
га, ўз-ўзини ўқитиш тизимларида 
чалкашликларга, эски ва ҳозирги 
суҳбатларни бир-бирига боғлашда 
муаммоларга, уларни тез унутиб қў-
йишига сабаб бўляпти. 
Тушунарлироқ қилиб айтганда, 

мазкур СИ қоп-қоронғи хонага узоқ 
муддат қамаб қўйилгани сабаб, 
вақт ориентациясини йўқотган ко-
тибдек ишламоқда. 
Шунингдек, фойдаланувчининг 

розилиги билан геолокацион тизим-
лардан фойдаланиш имкониятини 
яратиш СИга макон тушунчасини 
“англаш”га кўмак берган бўларди. 
Бу ҳам ўз-ўзини ўқитиш тизимлари-
ни янада самарали ишлаши, фой-
даланувчининг қаерда эканига қа-
раб муомала, маданий ҳамкорлик 
стратегиясини ишлаб чиқиш имко-
ниятини тақдим қилиши мумкин. 
Ишлаб чиқувчилар мазкур  масала-

ларни бешинчи авлодда бартараф 
этишса, ажаб эмас. Зеро, айрим 
ҳарбий ва метеорологик СИларда 
бу функциялар мавжуд.
Баъзи жуда оптимист-технок-

рат фойдаланувчилар эса мазкур 
чат ўзи ўрнатилган қурилманинг 
камера ва карнайлари, микрофон-
лари, метерологик функциялари, 
сенсорларига ҳам уланиб, янада 
мукаммал ишлаши, воқелик билан 
янада яқин боғлана олишини башо-
рат қилишмоқда.
Мазкур эҳтимолнинг техник 

ечимлари ҳозирги кунда мавжуд. 
Яъни, амалга оширса бўлади. 
Аммо бу катта ҳажмдаги ахборот-
ларнинг тўхтовсиз оқимини тиним-
сиз қайта ишлаш ва кўп энергия 
талаб этиши боис яқин келажакда 
оммавий фойдаланиш учун бу каби 
СИнинг муомалага киритилиши ку-
тилмаяпти. Камроқ энергия билан 
ишлай оладиган квант компьютер-
лари оддий ҳолатга айланганидан 
сўнг, оммавий СИлар ҳам, эҳтимол, 
мазкур технологиялар билан сим-
биозда юқорида кутилаётган нати-
жаларга эришиши мумкин. Бундан 
ташқари, башорат қилинаётган им-
кониятлар хавфсизлик, ахлоқ ва 
инсон ҳуқуқлари каби тушунчалар 
билан боғлиқ кўплаб саволларни 
вужудга келтиради. 
Ўтган ҳафта – 10-11 февраль 

кунлари Франция пойтахтида ўт-
казилган Сунъий интеллект бўйича 
халқаро саммитда ҳам айнан шу 
масалалар дунё етакчилари томо-
нидан муҳокама қилинди.

ПАРИЖ САММИТИ –  
СИ БЎЙИЧА “СО-
ВУҚ УРУШ”НИНГ                           
БОШЛАНИШИМИ?

Париж саммити нега бунчалар 
аҳамиятли? Аввало, юздан ортиқ 
мамлакатдан мингга яқин дунё 
етакчилари, технологик гигантлар, 
таниқли олимлар сунъий интеллект-
ни ахлоқ, халқаро ҳуқуқ ва муноса-
батлар, ҳарбий имкониятлар нуқтаи 
назаридан тартибга соладиган му-
қобил ривожланиш йўлларини му-
ҳокама қилишгани масалага жаҳон 
миқёсида қанчалар катта эътибор 
қаратилаётганини кўрсатади. 
Шу билан бирга, саммит СИ со-

ҳасида шиддатли “Совуқ уруш” 
бошланаётганини фош этиб қўйди. 
Мазкур технологиялар ортидан бу-

гунги пойгани 1940–50 йилларда-
ги атом бомбасини қўлга киритиш 
учун кечган курашлар, ўтказилган 
юзлаб саммит ва конференция-
ларга ўхшатиш мумкин.
Ушбу масалада катта натижа-

ларга эришган давлатлар, итти-
фоқларнинг ўз қарашлари, кела-
жак режалари бор. Масалан, АҚШ 
яқиндагина соҳага 500 миллиард 
доллар сармоя киритишини эълон 
қилиб, қатор янги ташаббусларни 
илгари сурган эди. Бу давлат СИ-
нинг чекловларсиз ривожланиши 
тарафдори. Чунки, тобора ортиб 
бораётган рақобат шароитида 
мамлакатнинг СИда етакчи ролини 
сақлаб қолишнинг ягона йўли ҳам 
шунда. Аммо ташаббуснинг илмий 
ва амалий аҳамияти ҳам катта. 
Чекловларсиз СИ инсоният жамия-
тига тезроқ сингиши ва ўрганиши 
мумкин. Фақат бу назорат остидаги 
“эркинлик” бўлади. 
Европа эса мазкур лойиҳага 

қарши. Умуман, бундай  анжуман-
лар соҳада ривожланиб кетаётган 
давлатларни қувиб ўтиш ёки етиб 
олгунгача тўхтатиб туришга ҳара-
кат сифатида амалга оширилади. 
Хитой эса СИни давлат томонидан 
тотал назорат қилиш тарафдори. 
Европа соҳани тартибга солиш, 

инсон ҳуқуқларини СИ таъсиридан 
ҳимоя қилиш ва халқаро ҳамкорлик 
каби шиорларни илгари сурмоқда. 
Экспертлар бундай кескин рақобат 
муҳитида бирор келишувга эришиш 
имконияти жуда паст эканини саммит 
бошланмасидан анча аввал башорат 
қилишган эди. Шундай ҳам бўлди. 
Давлатлар келишувга эриша олиш-
гани йўқ. Эълон қилинган ҳужжатдаги 
тартибга солиш чоралари олиб таш-
ланмагани боис АҚШ ва Буюк Брита-
ния декларацияни имзолашдан бош 
тортди. 
Европа эса соҳага янада улкан 

сармоялар киритишини эълон қи-
либ, ўз реакциясини билдирди. 
Яъни улар бу мақсадларга 109 
миллиард евро ажратишади. 

ҲАРБИЙЛАР НИМА                        
ҚИЛИШМОҚЧИ?

“Ҳарбий хизматдаги сунъий ин-
теллект” мавзуси саммитнинг энг 
асосий мавзуларидан бири бўлди. 
Европа — НАТО бу масалада юқо-
ридаги давлатлардан анча ортда 
қолаётганини ҳис этиб турибди. 

Бундан ташқари, Яқин Шарқ ва Ук-
раинадаги жангларда мазкур техно-
логия ўзини ўта самарали кўрсатга-
ни келажак армияларининг шакли 
ҳақидаги тасаввурларни яратди. 
Европанинг етакчи давлатлари “СИ 
ҳарбий иттифоқига” кўплаб қўшни-
ларини тортишга уринган бўлса-да, 
ҳозирча фақат Франция ва Герма-
ниянинг айрим компаниялари ўрта-
сида ҳарбий СИ технологияларини 
ривожлантириш учун ҳамкорлик 
тўғрисида келишувга эришилди. 
Эҳтимол, келажакда бу “иттифоқ”-
нинг доираси кенгайиб борар.  
Хўш, Европа “терминатор”лар-

ни ишлаб чиқармоқчими? Йўқ, ҳо-
зирча СИ алгоритмлари самарали 
ишлаши учун зарур бўлган улкан 
маълумотлар базасини шакллан-
тириш керак. Бироқ кўплаб ҳарбий 
компаниялар махфий маълумот-
лар билан бўлишишга тайёр эмас. 
“Терминатор”ларгача эса ҳали би-
роз вақт бор. 

ИЖОД ЯНА 
МУҲОКАМАЛАР                  
МАРКАЗИДА

СИ ижодиёт масаласига аввалги 
мақолаларимизда тўхталиб ўтган 
эдик. Париж саммитида ҳам ушбу 
мавзу бўйича муҳокамалар бўлди. 
Хўш, СИ келажакда ижодкорларни 
ишсиз қолдирадими ёки уларнинг 
яқин ҳамкорига айланадими, деган 
савол жаҳон етакчиларининг ҳам 
эътиборини тортди. 
Аммо СИнинг ўзи ҳали-бери бу 

масалада инсонни қувиб ўтолмас-
лигини айтиб изоҳ бергани газет-
хонларимизга яхши маълум. Шунга 
қарамай, таҳририятимиз ходимла-
ри СИ томонидан ёзилган “Атлан-
тида сирлари” номли фантастик 
романни топган. Яқин сонларимиз-
да мазкур асарга адабиётшунос 
олимларнинг баҳоси берилган ма-
қолани эълон қиламиз. 
Умуман, анжуман қудратли дав-

латларнинг мазкур соҳага катта 
эътибори билан бирга, яқин кела-
жакда СИ жадаллик билан ривож-
ланишидан дарак берди. Бу эса 
барчамиздан, нафақат мамлакат, 
балки ҳар бир касб, ҳунар, ҳар бир 
инсон миқёсида бу янгиликка жид-
дий ёндашувни талаб қилади. 

Улуғбек ИБОДИНОВ,
журналист 

Ай-Ти ваАй-Ти ва
сунъий сунъий 
интеллектинтеллект  

дунё етакчилари муҳокамасидадунё етакчилари муҳокамасида

Бошланиши 1-саҳифада.

ABADIYAT ORALAB...

Ашраф аканинг олиб борган 
илмий тадқиқотларига бир назар 
ташласангиз, илмий дунёқараши 
теранлигининг, қизиқиш олами на-
қадар кенглигининг гувоҳи бўла-
сиз ва бундан ҳайратланишингиз 
табиий. Аввало, у тарихимизнинг 
улуғлиги билан фахрланади, унга 
адолат билан ёндошишга интила-
ди, тарихимизнинг софлиги учун 
курашади.
Илмий кўламнинг кенглиги бу – 

Худодан. Муҳаммад ал-Хоразмий, 
Аҳмад ал-Фарғоний, Абу Райҳон 
Беруний, Абу Али ибн Сино, Ибн 
Исҳак Ибн Ҳишом, Мирзо Улуғбек... 
Бу олимларнинг ҳар бири ўзи бир 
олам, уларнинг илмий асарлари эса 
оламлар ичра оламдир. Бу олам 
ичра кезиш ҳамманинг ҳам қўлидан 
келавермайди. Ашраф Аҳмедов 
бу қутлуғ ва мураккаб вазифанинг 
уддасидан чиқа олди. Биз унинг 
монографик асарларини, рисола-
ларини, илмий-тадқиқий мақолала-
рини, етук таржималарини, уларга 
битилган мазмунли сўзбошиларни, 
илова этилган ишончли изоҳларни 
катта қизиқиш билан ўқиймиз. Аш-
раф Аҳмедов ўз мактабини ярата 
олган олимдир.
Китоб жавонимда шундоқ кўри-

ниб турган Абу Райҳон Беруний-
нинг (1973) “Танланган асарлар”и 
5-томини қўлимга оламан. У икки 
қисмли. Бу – “Қонуни Маъсудий”. 
Уни нашр этишда Ашраф Аҳмедов 
биринчи китобга ҳам махсус му-
ҳаррирлик қилган, ҳам изоҳларни 
тузишда қатнашган, иккинчи китоб-
да (1976) махсус муҳаррирликдан 
ташқари сўзбоши ёзган, кўрсаткич-
лар тузган, изоҳларни Б.А.Розен-
фельд билан биргаликда тайёрла-
ган.
Олимимиз Мирзо Улуғбекнинг 

илмий фаолияти, хусусан, унинг 
“Зиж”и борасида тадқиқотлар 
олиб боради. “Мирзо Улуғбек 
“Зижи” ҳақида баъзи янги муло-
ҳазалар”, “Мирзо Улуғбекнинг 
Самарқанддаги иккинчи мадраса-
си”, “Улуғбек Муҳаммад Тарағай” 
рисоласи, Улуғбек кутубхонаси 
ҳақидаги ва бошқа мақолалари 
шулар жумласидандир. Яқинда 
олимнинг саъй-жасорати билан 
“Зижи жадиди Кўрагоний” китоби 
тўрт тилда нашр этилгани мада-

ний ҳаётимизда катта воқеа бўл-
ди.
Ашраф Аҳмедов 2022 йилда Абу 

Райҳон Беруний “Танланган асар-
лар”ининг янги нашрига киришилган-
да Абдуфаттоҳ Расулов таржимаси-
даги маълум 5 жилдни қайта ишлаб, 
тўлдириб, нашрга тайёрлади. Уларга 
кириш мақоласи ва изоҳлар илова 
қилди. 6-8 жилдлар – алломанинг 
“Тафҳим”, математик ва астроно-
мик рисолалар ва кичик рисолала-
ри таржималарини эса ўзи амалга 
оширди. Уларга сўзбоши, батафсил 
изоҳлар бағишлади.
Таржиманинг хоҳ илмий бўлсин, 

хоҳ бадиий – шарти битта: аниқлик, 
аслиятга содиқлик. Айниқса, тер-
минларни таржима этиш, тилимиз-
да унинг муқобилини топиш лозим, 
йўқ эса, янги сўз ясашга тўғри кела-
ди. Ҳинд эпоси “Рамаяна”ни ўзбек 
тилига таржима қилиш жараёнида 
буни ўз бошимдан кечиргандим, 
ҳиндуизмга оид, ҳинд тарихи ва 
фалсафасига тегишли терминлар, 
собит тушунчаларнинг ўзбекча му-
қобилларини топишга ҳаракат қил-
гандим.
Ашраф Аҳмедовнинг яхши бир 

одати – қачондир амалга оши-
рилган таржимаси қайта нашр 
этиладиган бўлса, албатта, уни 
яна назардан ўтказади, лозим 
жойларига таҳрир киритади, ту-
затади. Чунончи Шарафуддин 
Али Яздийнинг “Зафарнома” аса-
ри 1997 йилда бухоролик моҳир 
таржимон Муҳаммад Али ибн Дар-
веш Али ал-Бухорий таржимасида 
“Шарқ” нашриётида босилиб чиқ-
қан эди (нашрга тайёрловчилар – 
А.Аҳмедов, Ҳ.Бобобеков). Дарво-
қе, “Зафарнома”нинг шу нашри ҳа-
қида илк мақолани ёзиш каминага 
насиб этган ва “Она тарих камоли” 
номли мақола 1997 йилда “Халқ 
сўзи” газетасида эълон қилинганди. 
2023 йилда Халқаро Амир Темур 
жамоат фонди мазкур асарни қай-
та нашр қилишга киришди. Ашраф 
ака таржимани қайтадан кўздан 
кечириб чиқди, айрим тузатишлар 
киритди, изоҳларни назардан ўт-
казди, маслаҳатлар берди.

2008 йилда Ашраф Аҳмедов “За-
фарнома”нинг шу нашридан уни 
рус тилига таржима қилди, сўзбо-
ши, изоҳлар ва кўрсаткичлар би-

лан Тошкентда нашр эттирди. Бу 
улуғ асарни кенг рус китобхонлари 
оммасига таништириш имконини 
яратди.
Эсимда, 2006 йилда Давлат раҳ-

бари томонидан Амир Темур қала-
мига мансуб “Темур тузуклари” ноёб 
ёдгорлигини уч тилда – ўзбек, рус 
ва инглиз тилларида бир муқовада 
нашр этиш вазифаси топширилди. 
Бу ишни амалга ошириш Халқаро 
Амир Темур хайрия жамоат фонди, 
ЎзФА Абу Райҳон Беруний номи-
даги Шарқшунослик институти ва 
Ўзбекистон Давлат Матбуот қўми-
таси зиммасига юкланди. Ашраф 
Аҳмедов нашрга масъул муҳаррир 
қилиб белгиланди. Олим бу вази-
фани аъло даражада адо этди, 
“Тузуклар”нинг аввалги нашрлари, 
у ҳақда холис ва нохолис айтил-
ган турли мулоҳазаларни тарозига 
солиб, қайта синчиклаб ўрганди, 
матнга зарур таҳрирлар киритди. 
Фондда ўзбекча матнга қараб рус-
ча ва инглизча матнлар қиёслаб чи-
қилди. Тайёрланган матн ЎзФА Абу 
Райҳон Беруний номидаги Шарқшу-
нослик институти ва Халқаро Амир 
Темур хайрия жамоат фонди илмий 
кенгашларида муҳокама этилиб, 
тасдиқланди. “Темур тузуклари” 
2011 йилда “Ўзбекистон” нашриё-
тида юксак полиграфик савияда ўз-
бек тилида нашр этилди ва шу йил 
Тошкентда 9 апрель – Соҳибқирон 
таваллудининг 675 йиллигига ба-
ғишлаб ўтказилган тантанада Амир 
Темур хиёбонида унинг тақдимо-
ти бўлиб ўтди. Айрим сабабларга 
кўра, “Тузуклар”нинг русча ва инг-
лизча нашри кейинга қолдирилди.
Ашраф Аҳмедов жасоратли, чар-

чамас, сермаҳсул йирик олим эди. 
У амалга оширган ишлар кўлами, 
юқорида таъкидланганидек, кат-
та... Уларни таърифлаш учун йирик 
монографиялар керак.
Ўз мактабини яратган олим, та-

рих фанлари доктори, профессор 
Ашраф Аҳмедовнинг фидойилик 
билан олиб борган илмий фао-
лияти, тадқиқотлари фанимизни 
бойитишда, ёш илм аҳлига ўрнак 
бўлишда ҳамиша холис хизмат 
қилади.

Муҳаммад АЛИ,
Ўзбекистон халқ ёзувчиси

Ашраф Аҳмедовни таниганимга 
ҳам, ўйлаб қарасам, ярим асрдан 
ошиб кетибди. Илм ва фанимиз 
тарихининг зукко билимдони, катта 
тарихчи олим, тарих фанлари 
доктори, профессор; ажойиб 
камтарин қалб эгаси, нодир 
истеъдоди билан кўп минглаб 
ўқувчиларнинг ҳурмат эътиборини 
қозонган, ростакамига заҳматкаш 
инсон, сафарларда дилкаш 
суҳбатдош...

¤Ç ÌÀÊÒÀÁÈÍÈ 
ßÐÀÒÃÀÍ ÎËÈÌ

ХОТИРА ТАЛҚИН

Ўзбек театри тарихига назар ташласак, Бобур об-
разини саҳнада гавдалантириш учун бирмунча изла-
нишлар кечганини кўрамиз. Хусусан, Ўзбекистон халқ 
артисти Баҳодир Йўлдошев атоқли адиб Пиримқул Қо-
дировнинг “Юлдузли тунлар” романига икки бора муро-
жаат қилган. Дастлаб режиссёр асарни 1983 йил Ҳамза 
номидаги театр (ҳозирги Ўзбек Миллий академик дра-
ма театри)да саҳнага олиб чиқади.
Режиссёрнинг аввалги спектаклларида бўлганидек, 

бу сафар ҳам поэтик муқаддима, дардчил руҳ томо-
шанинг асосий услубини белгилайди. Шерали Жўраев 
ижросидаги “Замон” ашуласи ўтмиш манзараларини 
жонлантиради. Қўқон араваларининг ғилдираклари гўё 
тақдир гардишидек чарх уриб айланади. Ер юзидан 
ўтиб кетган авлодлар бирма-бир чиқиб келиб, томоша-
бинга нигоҳ ташлайди.
Спектакль давомида Бобур ҳаётининг уч даври на-

моён бўлади: яъни, Андижон тахтига ўтирган 12 ёшлик 
чоғи, Соҳибқирон бобоси Амир Темурдан мерос қол-
ган салтанатни тиклаш илинжида Шайбонийхон билан 
жанг қилиб, ноилож Самарқандни бой берган ўрта ёш-
лик чоғи, ва ниҳоят, Ҳиндистон диёрида подшоҳ бўлиб, 
она Ватанини қўмсаб, ўтган умрини сарҳисоб қилаёт-
ган пайти. Эътиборлиси, спектакль давомида бу уч во-
қеа ва муҳит тақозосига кўра саҳнада тез-тез кўриниш 
бериб, ҳар бир вазият ва ҳодисага ўз муносабатини 
билдиради. Айримларнинг назарида ушбу саҳналар 
реал тарихий сюжетга хаёлий-фантастик тус беришга 
ўхшарди. “Бунда ҳеч қандай мистика йўқ”, – деб ёзади 
Муҳсин Қодиров, – “Режиссёр буни “Бобурнома” баёни 
билан, шоҳ Бобур ва ўрта ёшли Бобурнинг драматик 
ҳолатлари билан асослайди. Чунки Ҳумоюн китобни 
ўқимоқда, шоҳ Бобур эсламоқда, асосан ғам-андуҳ ва 
изтироб ила умр манзилларини қайта тасаввур қилмоқ-
да”.
Бобурнинг опаси ва яқин маслакдоши Хонзодабегим 

образини Римма Аҳмедова гавдалантирган. Актриса 
маликанинг қалб туғёнлари, ботиний кечинмалари-
ни кучли дард ва изтироб билан кўрсатади. Айниқса, 
Шайбонийхонга никоҳланишидан аввал Бобур билан 
видолашув саҳнасида актрисанинг юрак ҳарорати авж 
пардаларга кўтарилади, ҳиссиётлари психологик бўёқ 
билан қоришиб кетади.
Орадан йиллар ўтиб, устоз санъаткор Баҳодир Йўл-

дошев “Юлдузли тунлар” романини “Дийдор” театр-
студиясида саҳнага қўйди. Режиссёр бу галги талқинда 
романга ўзгача услубда ёндашди – спектаклда барча 
ифода воситалар шартлиликка қурилгани, асарнинг 
бадиий-эстетик олами нозик ҳис этилгани, Бобур тақ-
дирининг мураккаб ва зиддиятли даври лирик-дра-
матик оҳанг ва психологик услубда акс эттирилгани, 
тарихий шахсларни саҳналаштиришга хос анъанавий 
стереотиплар четлаб ўтилгани эътиборни тортади.
Спектакль ибтидосида томошабинни мозий руҳияти-

га олиб кирувчи соҳир ва мунгли қўшиқ янграйди. Саҳ-
на марказида тўртбурчак супа, устида Бобур ва бобу-
рийлар даврини акс эттирувчи миниатюралар ёйилиб 
ётибди, бамисоли шу манзара буюк аждодимиз бунёд 
этган бепоён сарҳадларни ифодалайди. Супа атрофи-
га жойлаштирилган беш-олтита дарахт тўнкалари ва-
зият тақозосига кўра гоҳо тахт, гоҳо беклар йиғилувчи 
маскан, гоҳида эса муҳаббат изҳори айтилувчи хилват 
гўшага айланади. Саҳнанинг бутун кенглиги, чор-ат-
роф қуроқлардан иборат тўшама билан қопланган, гўё 
бу ранг-баранг тусдаги поёндоз инсон тақдиридаги тур-
фа чигалликлар, хусусан, Бобур юзлашган хилма-хил 
кўргуликлардан далолат беради. Буларнинг барчаси 
маҳоратли рассом Бобур Исмоилов ижодига мансуб. 
Шундай ўзгача муҳит фонида саҳнага бирин-кетин ак-
тёрлар чиқиб келади. Спектаклда асосан замонавий 
ўзбек киносининг таниқли вакиллари – Алишер Узоқов, 

Юлдуз Ражабова, Бобур Йўлдошев, Адиз Ражабов, Ак-
бархўжа Расулов ва студиянинг ёш ижрочиларини кў-
риш мумкин.
Актёр Алишер Узоқов гавдалантирган Бобур образи 

табиатан дард ила туғилган, хаёллари саркаш, руҳи 
исёнкор шахс бўлиб тасаввурга сингади, унинг ҳар бир 
аъмоли, хатти-ҳаракатида инсоний изтироб, қайғу-ҳас-
рат, юрт соғинчи, ҳижрон азоблари шундоққина кўри-
ниб туради. Дастлаб маъсум нигоҳ билан Ахсида “шун-
қор бўлган” отасини сўнгги йўлга кузатолмай музтар 
бўлар экан, айрилиқ ўтида куйса-да, “Тангри таолонинг 
инояти билан ўн икки ёшда Фарғонага подшоҳ бўлмоқ” 
масъулиятини зиммасига олади.
Спектакль давомида Бобур (Алишер Узоқов) қис-

мат йўлиқтирган кўплаб савдоларни бошдан кечиради: 
синглиси Зуҳробегимнинг хиёнати сабаб Шайбонийхон 
(Бобур Йўлдошев) қутқуларига қарши курашса, қамал 
вақти опаси Хонзодабегим (Юлдуз Ражабова)ни нико-
ҳига сўраб, хон нома йўллаши садпора қалбини бат-
тар ўртайди. Бундай оғир дамларда Бобурнинг юрак 
ҳарорати, аламнок кечинмаларини тўла ва жозибали 
шаклда ифодалаш учун шоир ғазалларига мурожаат 
қилинади:
Чархнинг мен кўрмаган жабру жафоси қолдиму?!
Хаста кўнглим чекмаган дарду балоси қолдиму?!
Мени хор эттию қилди муддаини парвариш,
Даҳри дунпарварнинг ўзга муддаоси қолдиму?!
Спектаклда Бобур ғазалу рубоийлари драматик во-

қеалар билан уйғунлашиб, томошага шоирона руҳ, эс-
тетик гўзаллик, фалсафий мазмун ва ғоявий теранлик 
бағишлайди.
Шунингдек, Бобур ботинида кечаётган зиддиятли 

ўйлар – эл-улус ташвиши, шоҳ ва шоир ўртанишлари, 
дарвешона ёзғиришлар, ёр ва укалик муҳаббати, дўст-
лик садоқати ва бошқа туйғуларни поэтик оҳанг билан 
бойитиш, воқеликни жўшқин пафос ва эҳтирос ила тў-
йинтиришда, шубҳасиз, шеърий мисралар асосий во-
сита бўлиб хизмат қилади.
Шайбонийхон образини гавдалантирган таниқли ак-

тёр Бобур Йўлдошев драматик қобилиятини ишга со-
либ, ҳукмдор сиймосидаги уддабуронлик, кескинликни 
маҳорат ила акс эттиради. Унинг юзу кўзи, хатти-ҳара-
кати, сукутларида ўзи айтмоқчи, “темурийларни жазо-
лаш учун юборилган қилич” экани намоён бўлади.
Таъкидлаш лозимки, “Юлдузли тунлар” романининг 

икки саҳнавий талқинини ўттиз йилдан зиёдроқ вақт 
ажратиб турган бўлса-да, спектаклларнинг умумий 
муштарак жиҳатлари мавжуд. Бу аввало, режиссёр-
нинг асарга ёндашувида кўринади. Режиссёр Баҳодир 
Йўлдошев суҳбатларининг бирида поэтик театр яра-
тиш ғояси ҳақида тўхталган эди. “Юлдузли тунлар”-
нинг ҳар икки талқинида ҳам айнан шундай театрнинг 
гўзал ифодаси мужассам. Қолаверса, Заҳириддин Му-
ҳаммад Бобур сиймосининг турли даврларда саҳнага 
олиб чиқилиши, бу мураккаб шахсиятнинг янги қирра-
ларининг инкишоф этилиши ғоят муҳим ҳодиса бўлди. 
Бугун ҳам Бобур шахси ва ижодига бағишланган янги 
спектакллар саҳналаштириш, улуғ аждодимизнинг бой 
маънавий меросини саҳна санъати орқали тарғиб қи-
лиш театр ижодкорлари зиммасидаги зарур вазифа-
лардан саналади.
Фикрларим сўнгида “Дийдор” театр-студияси тари-

хий шахсларнинг замонавий талқинини яратиш бора-
сида ўз салафлари йўлидан бориб, ёшларнинг эъти-
борини тортадиган саҳна асарлари тақдим этаётганини 
алоҳида таъкидлаб, уларга бу қутлуғ йўлда куч-қувват, 
илҳом ва сабот тилаб қоламан.

Шоҳрух АБДУРАСУЛОВ,
санъатшунослик фанлари бўйича 

фалсафа доктори

Заҳириддин Муҳаммад 
Бобурдек мураккаб 
шахсиятни саҳнада 
кўрсатиш осон иш эмас. 
Бобурнинг характери, 
руҳияти, ботинини тўла 
англаш ва уни драматик 
асар сифатида ифодалаш 
учун драматургдан жиддий 
изланиш, саҳна талқинини 
яратишда эса режиссёру 
актёрлардан айрича 
маҳорат талаб қилинади. 
Аслида Бобур бобомизнинг 
ҳаёти зиддиятларга бой, 
ҳар қандай драматик асар 
учун тайёр манба бўлиши 
шубҳасиз.

САҲНАГА КЎЧГАНСАҲНАГА КЎЧГАН

ҲИЖРОНҲИЖРОН

 “Юлдузли тунлар” 
“Дийдор” театр-студияси 

талқинида...

ЛЕРМОНТОВ ЎЛИМИ ЮЗАСИДАН
ҚАЙТА ТЕРГОВ

Россия давлат думаси депутати Николай Бур-
ляев Тергов қўмитасига шоир Михаил Лермон-
товнинг ўлими юзасидан тергов ўтказишни сў-
раб мурожаат йўллади.

Бурляевнинг таъкидла-
шича, кўп йиллар давомида 
лермонтовшунос олимлар, 
криминалистика, баллисти-
ка ва тиббиёт соҳасидаги 
мутахассислар 1841 йилда 
Лермонтов вафотидан кейин 
ўтказилган дастлабки тергов 
виждонсизларча олиб борил-
ганини таъкидлаб келмоқда.

РЕФЕРЕНДУМ ЎТКАЗИШГА ЧАҚИРДИ
Арманистон бош вазири Никол Пашинян умум-

халқ референдуми орқали конституцияни ўзгар-
тиришга чақирди. 

Бу мамлакатнинг аза-
лий рақиби бўлмиш Озар-
байжон талаб қилган қа-
дамдир. Озарбайжонга 
кўра, Арманистоннинг ҳо-
зирги конституцияси унинг 
ҳудудига нисбатан билво-
сита даъво қилади.

СОБИҚ ПРЕЗИДЕНТГА АЙБЛОВ                    
ЭЪЛОН ҚИЛИНДИ

Бразилия Бош прокуратураси собиқ президент 
Жаир Болсонаруга 2022 йилги сайловлардаги мағ-
лубиятдан сўнг давлат тўнтаришини амалга 

ошириш учун фитна уюштирганликда расман 
айблов қўйди.

 Республиканинг собиқ раҳбари айбини рад этиб, 
сиёсий таъқиблар қурбони бўлганини билдирмоқда.

УКРАИНА ПРЕЗИДЕНТИ:                              
“ДАВЛАТНИ СОТОЛМАЙМАН”

Украина президенти америкалик ҳамкасби До-
нальд Трампнинг даъволари ва Россиянинг боси-
мига жавоб берди. 
Владимир Зеленский 

АҚШ билан ресурсларга ки-
риш бўйича битим тузиш-
га тайёрлиги, лекин бунинг 
эвазига Киев хавфсизлик 
кафолатлари талаб қилаёт-
гани, АҚШ таклиф қилган 
ҳужжатда эса бу ҳақда ҳеч 
нима кўрсатилмаганини таъ-
кидлади.

“АҚШ нодир металлар бўйича ноаниқ таклиф берди. 
Биргина аниқ нарса – улар барча металларнинг ярми-
га эга бўлишни хоҳлайди. Мен “Келинглар, фоизларни 
ёзамиз. Мен Украинани ҳимоя қиляпман, давлатни со-
толмайман”, дедим. Бор гап шу”, деди Зеленский.

СЕЛЬФИ ТУШГАНЛАРДАН ПУЛ ОЛМОҚЧИ
Буюк Британия собиқ бош вазири Борис Жон-

сон билан суратга тушмоқчи бўлган киши унга 
121 фунт стерлинг (1 976 000 сўм) тўлаши керак. 
Бу нарх ичига нафақат 
суратга тушиш, балки 
ўзаро қўл сиқишиб кўри-
шиш ҳам киради.
Сиёсатчининг жамоаси 

2 сентябрь куни Эдинбург-
да бўлиб ўтадиган тадбир 
учун чипталарни алла-
қачон сотишни бошлаб 
юборган.

Ўзбек жадидлари ҳаёти ва ижодини 
ўрганган хорижлик олимнинг тари-
хий воқеликка, кундалик турмушдаги 
урф-одатимизга четдан қараши, та-
биийки, бизнинг муштарийлар учун 
ҳам қизиқ. Таҳририятимизда меҳмон 
бўлган япониялик жадидшунос Ҳи-
сао Куматсунинг биз билан суҳбатда 
билдирган фикрлари кўпчилигимизга 
хуш келганди. Ўшанда Ҳисао Куматсу 
жаноблари “Jadid” газетасида ўз ма-
қолалари билан қатнашиб туриш ҳа-
қидаги таклифимизни ҳам бажонидил 
қабул қилди. “Ваъдага вафо – мард-
нинг иши”, дейдилар. Мана, олимнинг 
илк мақоласи қўлимизга келиб етди. 
Бугунги сонда унинг ўзбек тўйлари 
борасидаги муҳим ижтимоий-қиёсий 
мулоҳазаларини муҳтарам газетхон-
лар эътиборига ҳавола қиламиз.

ТАҲРИРИЯТ

Ўрта Осиё марказида жойлашган Ўз-
бекистон ва унинг атрофидаги узоқ ўт-
мишга эга халқлар яшаган ҳудудларда 
“тўй” аталмиш маросим неча асрларки 
дабдабали ўтказилиб келинади. Бу ни-
коҳ ва суннат тўйлари омма назарида 
жуда муҳим миллий маросимлардан 
бири саналади. Никоҳ ва суннат тўйла-
ри ҳар доим базм орқали оммага ошкор 
этилади. Бундай тўй маросимлари жа-
моат билан нишонланадиган жуда му-
ҳим қадриятдир...
Ўзбекистонда тўйга таклиф этилган 

биз каби чет эллик меҳмонларни доим 
ўзбекона ҳашамат ҳайрон қолдирган. 
Бироқ охирги пайтларда бундай дабда-
баларга нисбатан танқидий қарашлар 
кучайиб боряпти.
Ўзбекистон мусулмонлари идораси-

нинг “Ҳидоят” нашри ҳам тўй масала-
сида ўз хавотирларини кескин тарзда 
баён қилмоқда. Тўйлар атрофидаги 
баҳслар Туркистон заминида янгилик 
эмас. Тарихга назар ташласак, чор Рос-
сияси замонида мусулмон зиёлилари 
ҳам бу муаммо билан шуғулланганига 
гувоҳ бўламиз. Шу эътибордан юз йил 
олдинги баҳсларга юзланиш ўринли 
деб ўйлайман.

ТЎЙ – ИЖТИМОИЙ МАСАЛА
1867 йили Японияда Меижи инқи-

лоби бошланган пайтда чор Россияси 
Тошкентда Туркистон генерал ҳокимли-
гини таъсис этиб, мустамлакачиликнинг 
расмий асосларини яратишга киришган 
эди. Туркистоннинг Россия империяси 
таркибига киритилиши унинг ижтимоий-
иқтисодий тузилмаларида катта ўзга-
ришларни пайдо қилди. Айни пайтда 
замонавий маданиятга оғиш жараёни 
аҳолида янги талаб ва эҳтиёжлар эши-
гини очди. Ана шу мураккаб вазиятда, 
яъни ХХ аср арафасида Туркистоннинг 
мусулмон зиёлилари орасида жадидлик 
ҳаракати юзага келди. Улар энг аввал 
усули жадид (янги усул) мактабларини 
ташкил этиш билан банд бўлганлари 
сабабли умумий маънода жадид деб 
ном қозонишди. Машҳур ислоҳотчи Ис-
моилбек Ғаспрали (1851–1914) такли-
фидан ҳаракатланган жадидлар таълим 
масаласининг қанчалик муҳим эканини 
теран англашган. Мисол тариқасида 
келтириш мумкинки, жадидлик ҳарака-
ти йўлбошчиларидан бири Мунаввар 
қори шундай ёзади: “Ўзимиздан кейин 
келадиган авлодга фойдали йўллар 
очиб, уларнинг бошқа халқларга қул 
ва қарам бўлишларидан халос этай-
лик. Европалилар бизнинг бу ғафлат 
ва жаҳолатимиздан фойдаланиб қолиб 
қўлимиздан ҳукуматимизни олганла-
ри сингари санъат ва тижоратимиз-
ни ҳам секин-аста ўзлаштирадилар. 
Ўзимиз, миллатимиз ва келажак авло-
димизни ҳимоя қилиш учун дарҳол ўз 
аҳволимизни ўнглаш учун саъй ва ғай-
рат қилмасак, келажагимиз ниҳоятда 
қийин бўлади. Аҳволимизнинг ислоҳи 
эса ҳозирги замонга мувофиқ илм ва 
фунун таҳсилига киришмоқ ила ву-
жудга келади. Замонавий илм-фандан 
хабардор бўлиш эса мактаб ва мад-
расаларимизнинг ва усули таълим ва 

тадрисларимизнинг ислоҳига суяниш-
дир” (“Хуршид”, 1906, №4:1).
Таълимни ислоҳ этишга бел боғ-

лаган жадидлар табиий равишда иж-
тимоий-иқтисодий масалаларни ҳам 
қўлга олишни бошлайдилар. Айни шу 
ҳолатда тўй масаласи улар учун жуда 
муҳим ва кўздан қочириб бўлмайдиган 
мавзу саналган. 1914 йил охирларида, 
айни Биринчи жаҳон уруши бўлаётган 
бир маҳалда Самарқанд жадидларидан 
Ҳожи Муин ва Нусратулла Қудратулла 
“Тўй” номли бир драмани саҳналаш-
тириб, муваффақият қозонишди. Дра-
манинг қисқача мазмуни бундай: жуда 
бой бир одам ўғлининг суннат тўйи учун 
ҳаддан ташқари кўп пул сарфлаб, охир-
оқибат хонавайрон бўлади. Биринчи 
пардада икки гуруҳ қаҳрамонлар саҳ-
нага чиқади. Маҳалла оқсоқоли бошчи-
лигидаги бир гуруҳ одамлар дабдабали 
тўй қилмаса халқ олдида обрўси туши-
шини, Бухородаги катта қози ҳам бунга 
қарши эмаслигини уқтиради. Домулла 
бошчилигидаги иккинчи гуруҳдагилар 
эса ичкилик ва ўйин-кулги аралаш тўй 
шариатга кўра ҳаром саналишини, тўй 
учун харжланиши мақсад қилинган пул 
мактаблар ва моддиян муҳтож тала-
баларга сарфланиши тўғрилигини ай-
тишади. Иккинчи гуруҳдан бўлган 80 
яшар Ҳожи бобо Ҳаж сафарида Истан-
булда Усмонли валиаҳдининг суннат 
тўйига шоҳид бўлганини ҳикоя қила-
ди: “У маросимда на катта зиёфат, на 
кўпкари ташкил этилди, фақатгина бир 
пиёла чой берилди”, дейди. Бу фикрга 
қўшилган бир банкир шундай гапларни 
айтади:

“Бир суннатни ўтказиш учун ўн беш 
минг сўм харажат қилиб тўй бермоқ-
лик лозим эмас. Яъни, киши хатна учун 
тўй бермаган ила гуноҳкор бўлмайдур. 
Тўй ва азаларда пул исроф қилмоқ ода-
ти фақат бизнинг Туркистонда расм 
бўлиб қолибдур. Бошқа мамлакат му-
сулмонлари мундай аҳмоқликни асло 
қилмайдилар. Шунинг учун алар кун-
дан-кун бой бўлиб, бизлар эса бу исроф-
корлик сабабидан мулк ва молимиздан 
айрилиб, гадой ҳолиға тушмакдамиз. 
Бой бобо! “Дўст ачитиб айтадур, душ-
ман кулдуруб”, дерлар. Мен сизга холис 
дўст бўлганим учун айтарманки, қан-
ча машаққатлар кўриб топган оқчан-
гизни беҳуда ерға исроф қилманг. Охи-
ри пушаймон бўлурсиз. Шу ўн беш минг 
оқчадан беш минг сўмини сарф қилиб, 
ўғилларингизни ўқитсангиз. Ҳам ўғил-
ларингиз одам бўладур ва ҳам қолган 
ўн минг сўми киссангизда қолур”.
Бироқ бой уларни тингламасдан, 

қарз-ҳавола бадалига данғиллама тўй 
қилиб, оқибатда кафангадо бўлади. 
Охирги пардада такрор саҳнага чиққан 
банкир шундай дейди: “Оҳ! Вой! Биз, 
Туркистон мусулмонлари, бу нодон-
лик балосидан қачон қутулар эканмиз? 
Бизларни илмсизлик шаробхўр қилди, 
жувонбоз қилди, аҳмоқ ва исрофкор 
қилди. Мана, охири беобрў ва хона-
вайрон қилди. Бошқа миллатлар топ-
ган пулларини илм ва маориф, дин ва 
миллат йўлига сарф қилуб, кундан кун 
тараққий топсалар, бизлар жаҳолат 
ва нодонлигимиз сабабли топган мо-
лимизни, ҳатто боғ ва ҳовлимизни со-
туб, тўй ва аза, базм ва кўпкари йўлиға 
харожат қилуб, ўзгаларнинг бир парча 
нонига муҳтож ва хор-зор бўлмакда-
миз. Агар биз, мусулмонлар, ушбу фур-
сатларни ғанимат билуб, тўй ва азада 
урф ва расм бўлган исрофларга бар-
ҳам бермасак, озгина вақтда ҳозирги 
мулк-молимиздан ҳам айрилуб, ўзимиз 
дарбадар бўлурмиз. Аллоҳ таоло жум-
ла мусулмон биродарларимизга ибрат 
кўзи берсун”.
Бу драма ҳақиқатдан йироқ эмас эди. 

1911 йилда пахта етиштиришнинг мар-
кази бўлган Андижонда донг таратган 
Миркомилбой ўзининг бойлигини кўз-
кўз қилиш учун йигирма беш кун тўй қи-
либ, пул сочгани эл оғзида достон бўл-
ган. Сарфланган пул миқдори йигирма 
беш минг сўм деб тахмин қилинади. 
Жадидларнинг шунча огоҳлантиришла-
рига қарамай, дабдабали тўйлар ҳам, 
хурофий азалар ҳам барҳам топмагани 
ғоят ачинарли ҳолдир.

ДАБДАБА ШАРИАТГА ТЎҒРИ 
КЕЛАДИМИ?

Юқорида биз мулоҳаза юритган ма-
салада ўзига хос бир мавзу мужассам 
эди, у ҳам бўлса “Тўй шариатга тўғри 
келадими?” деган савол. Бунга жадид-
лар асосан рад жавобини берар эди. 
Қуйидаги мисол ҳам фикримизни исбот-
лайди: 1914 йил апрелида тошкентлик 
жадидлар нашр этган “Садои Туркистон” 
газетасида “Тўй хусусида савол” сарлав-
ҳали мақола босилади. Раҳматуллоҳ Аҳ-
мад ўғли бу мақолада ўзининг бошидан 
ўтганларини ёзади: “Мен аввалроқ Тош-
кентда яхши танилган савдогарлардан 
бўлиб, доим 300-400 минг сўм миқдо-
ридаги пул ва молларга эгалик қилар 
эдим. Бироқ вақт ўтиши билан мендан 
ёшроқ савдогарлар ва зиёли чет эллик-
лар ила бўлган иш рақобати оқибатида 
ўз мавқеъимни йўқотдим. Айни пайтда 
узоқ йиллар давомида йиққан пулимни 
болаларим тўйларига сарф қилиб бўл-
дим, аммо яна олти фарзандимни тўйи 
кутиб турибди. Шу сабабли яқин орада 
режалаштираётган суннат тўйимизни 
содда қилиб ўтказишни имом билан гап-
лашдик. Бироқ имом шундай деди: 

“Сен одатларимизни йўқ қилмоқчими-
сан?”. 

“Ҳазратим! Қўлимда бирор нима йўқ, 
пулни қайдан олай?”
Бу ишга бош бўлган элликбоши ма-

салани домладан сўраганида у шундай 
деди: “Агар қўлингда пулинг бўлмаса, 
уч-тўрт жойда еринг бор экан. Улардан 
бирортасини сотиб, топган пулинг эва-
зига олим ва фозиллар дуоларидан баҳ-
раманд бўла оласан. Бир тўп бева-бечо-
ралар ҳам бундан баҳраманд бўлишади. 
Агар бу эҳсонни қилмасдан ўзинг билга-
нингча иш кўргудай бўлсанг, савобдан 
юз ўгирган ва ҳатто гуноҳкор бўласан. 
Бундан ташқари, халқ олдида обрўсиз-
ланасан ва бу ерлардан бош олиб кети-
шингга тўғри келади”. 
Бу сўзларга жавоб бермасдан домла-

нинг олдидан чиқишим билан ўй суриб 
бозор томонга кетдим. Аммо у ерда 
сотиб олган газетдаги бир жумла эъ-
тиборимни жалб қилди. “Тупроғимиз 
олтиндир” номли бир мақолада шундай 
ёзилади: “Ер сотиб, тўй беришни ва жа-
ноза ташкил этишни шариатимиз бую-
риб тургани йўқ”. Қизиқ, домланинг сўзи 
тўғрими ёки бу мақоладаги сўзлар? Бу 
борада “Садои Туркистон” муҳаррири-
дан жавоб кутяпман”. (Раҳматулла Аҳ-
мад ўғли 1914:№2: 3-4).
Ҳикояга ўхшаб кетадиган бу мақо-

ладан икки ҳафта ўтиб, “Садои Туркис-
тон”да жавоб босилиб чиқади. Муҳаррир 
ёзишича, Тошкент уламоларидан жавоб 
келмаган, аммо Қўқон, Самарқанд ва Бу-
хоро муфти ва уламоларидан қатор жа-
воблар олинган. Масалан, қўқонлик му-
даррислардан бири шундай жавоб ёзган: 
“Катта мадраса мударриси бўлганим 
учун менга шу тўйлар шарофати билан 
ҳар йили беш сўмдан кўп тушум келади. 
Тўйлар чекланиши оқибатида энг кўп 
зарар кўрадиганлар тоифасиданман. 
Аммо умуман олганда, ўртага ташлан-
ган бу масала юзасидан жавобим бўла 
туриб сукут сақлашга виждоним йўл 
қўймади.
Савол: “Ер сотиб тўй бермаган инсон 

гуноҳкор бўладими?”
Жавоб: “Бир инсоннинг бир парча 

ери бўлса-ю, у билан куни ўтиб турган 
бўлса, агар бу ерни сотган маҳали ўзи 
ночор аҳволда қоладиган бўлса, бундай 
инсоннинг ер сотиб тўй бериши гуноҳ 
ҳисобланади” (Идора 1914:1).
Бухоролик мударрис эса тўй шариат-

га тўғри келадими деган саволга қуйи-
дагича жавоб беради: “Ҳанафий маз-
ҳабига кўра тўй на фарз, на вожиб, на 
суннат ва на мустаҳабдир. Бу мавҳум 
жавобларнинг расмий доираларда таъ-
сири бўлмас. Жадидлар эса шариатга 
эргашган ҳолда бу каби катта дабда-
бали тўй ихлосмандлари билан баҳсга 
киришганларини тушуниш мумкин”.
Жадидлар фақатгина таълим исло-

ҳоти билан чекланиб қолмай, ижтимоий 
ўзгаришларга ҳам бош бўлиб, тўйнинг 
жамият учун салбий оқибатларини ҳам 
назардан четда қолдирмаган. Машҳур 
ўзбек ёзувчиси Абдулла Қодирий 1915 
йилда “Бахтсиз куёв” драмасини ёзади. 

Унинг қисқача мазмуни қуйидагича: ота-
онасиз ёш йигит амакисининг қистови 
остида ўз уйини гаровга бериб, катта 
қарз олиб, дабдабали тўй қилади. Бироқ 
тўйдан кейин қарзини тўлай олмайди 
ва натижада уйини қўлдан бой беради. 
Бор умидини йўқотган ёш оила ўз жонига 
қасд этади. Бу фожиавий драмада кам-
харж тўйни тавсия қилган элликбоши ва 
шоҳона тўй талаб қилган қайнота Фай-
зибой ҳамда имом ўртасида шундай бир 
баҳс юзага келади: 

“Элликбоши: Шариъати мустафода 
шундоқки, куёв тарафидин қизға маҳр 
таъинламоқ, сўнгра бир коса сув билан 
никоҳламоқ. Муҳаммад алайҳиссалом 
йигитдан пул олғил, палак, гулкўрпа, 
дорпўш, тумор, қўлтуқтумор қилғил, 
йигит қарздор бўлуб қолса ҳам майли, 
дейдиларму? Ҳозирда биз туркистон-
ликлардин бошқа жумла мусулмонлар, 
хусусан Макка, Мадина, Истамбуллилар 
юқоридаги айтканимдек қилиб қизни 
эрга берадурлар, куёвдан оқча сўрамоқ-
ни номусулмонлик деб биладурлар ва 
бизлардек исроф қилмайдилар. (Домла-
га қараб) Тақсир, сиз ҳам толиби улум-
сиз, Худо ва расулимизнинг буйруқлари 
шундоқ эмасми? Ва бу кишининг сўра-
ганлари шариъатдан ташқари эмасми?
Домла-имом: Ҳар жойни мусулмонла-

рининг бир расми бўлади, бизларға ҳам 
шундоқ қилмоқ расмдур.
Элликбоши: Ҳар жойни мусулмонлари-

нинг расмлари эмас. Бошқа вилоят му-
сулмонлари шариъатка мувофиқ расм 
билан қиладурлар. Аммо бизлар шариъ-
атка тескари жоҳилият замонидан қол-
ган бидъат ила қиламиз. 
Файзибой: Агарда бизлар шариъатка 

мувофиқ қизимизни эрга берсак, халқ 
бизни айб қилуб куладилар, мунга нима 
дейсиз, бизни халқға кулги бўлганимиз 
яхшими?
Элликбоши: Халқ! Халқ шариъатни 

масхара қиладиларми? Сиз мени айт-
канимни қилаберинг, халқ сиздан кулса, 
шариъат буйруғини қилдим десангиз, 
ҳеч ким ҳеч нима деёлмайдур, агар айб 
қилса, гуноҳкор бўладур” (Ризаев, “Жа-
дид драмаси”, 1997: 183-184).
Абдулла Қодирийнинг исрофгарчилик-

ларга тўла тўйларга нисбатан танқидий 
муносабати “жоҳилиятдан қолган бидъ-
ат” жумласидан тушунилади. Бу муно-
зарада эътиборимизни тортган яна бир 
нуқта бундай тўйларни оқлаш учун Тур-
кистонда кенг тарқалган урф-одатни му-
ҳим деб билган имом ва исломнинг уму-
мий қоидасини илгари сурган элликбоши 
ўртасидаги қарама-қаршиликдир. Асли-
да, бу зиддият ўзларига урф-одатлар-
ни қалқон қилган дабдабали тўй ихлос-
мандлари билан Ислом қонун-қоидасига 
асосан ижтимоий ислоҳот тарафдорлари 
бўлган жадидлар ўртасидаги қарама-
қаршиликни кўрсатиб беради. Камчилик-
ни ташкил этган жадидлар қарши томон 
билан курашда шариатга мурожаат қила-
дилар. Зотан, умуминсоний ва маҳаллий 
қарашлар орасидаги зиддиятлар ҳозир 
ҳам мавжуд.

СОВЕТ ВА УНДАН КЕЙИНГИ 
ДАВР ТЎЙЛАРИ

1917 йил февраль ойида Чор ҳукума-
ти якун топгач, жадидлар янги Россия 
ҳукумати таркибида автоном Туркистон-
ни ташкил этишга киришади. Бу борада 
йўлбошчилик қилган “Шўрои исломия” 
томонидан ташкил этилган қўмита тўй 
учун сарф-харажатларнинг камайтири-
лиши ва у билан боғлиқ маросимларнинг 
ихчамлаштирилиши хусусида таклиф би-
лан чиқади. 1919 йилда тўй борасидаги 
ислоҳотлар хусусида Ҳожи Муин шун-
дай дейди: “Никоҳ тўйинда икки турли 
ёмон одатимиз борким, алардан бир 
қисмининг ахлоқий жиҳатдан, иккинчи 
қисмининг молий жиҳатдан кўб зарари 
бордир. Мана шул урфу русумларнинг 
баъзисини бутун барҳам бермак ва баъ-
зисини ислоҳ этмак лозимдир. Никоҳ 
тўйи зоҳиран бизнинг кўзимизга бир 
тўй каби кўрунса ҳам, лекин ҳақиқатда 
ўзи беш тўйдир. Чунки “Нон шиканон” 
(синдириш), “Фотиҳа”, “Никоҳ”, “Рўйи би-
нон” (юз очди) ва “Домод талабон” (куёв-
чақирди)нинг ҳар қаюси бир тўйдирким, 
буларға мингларча сўм исроф бўладир. 
Бу тўйлардан “никоҳ” ва “рўй бинон”дан 

бошқалари ортуқдир. “Нон шиканон”га 
3-4 кишидан зиёда одам юбормак ҳожат 
эмас. Ўшандоқ “никоҳ” ва “рўйи бинон” 
тўйлариға ёру дўст ва қариндошлардан 
30-20 дан ортуқ кишиларни чақирмас-
лиқ керакдир” (Ҳожи Муин, “Танланган 
асарлар”, 2005: 91).

1917 йилдаги инқилобдан сўнг бош-
ланган ички курашлар натижасида Тур-
кистонда аҳолининг ижтимоий ҳолати 
ёмонлашган эди. Бу ўринда Ҳожи Муин-
нинг халқни огоҳликка чорлаши эътибо-
римизни ўзига жалб қилади. Яна шуни 
таъкидлаш жоизки, ХХ аср бошларида 
никоҳ тўйлари замонавий кўриниш ола 
бошлаган эди.

1920-йиллар ўрталарига қадар жа-
дидлар таълим, маданият ва ижтимоий 
ислоҳотларда Совет ҳукумати билан 
ҳамкорликда иш олиб борган. Айниқса, 
бошланғич мактаблар сонини кўпайти-
риш ва бу орқали олий таълимга йўл 
очиш уларнинг устувор мақсадларидан 
бири эди. Бироқ Совет ҳукумати исломга 
қарши сиёсат юритиш билан биргаликда 
“миллатчилар”га қарши кураш бошлагач, 
жадидлар ҳаракати ҳам чекланди. Охир-
оқибат, 1930 йилларда Мунаввар қори, 
Ҳожи Муин, Абдулла Қодирий ва бошқа 
жадидлар Сталиннинг қурбонига айлан-
ди. Уларнинг ўрнига келганлар эса совет 
таълимини кўрган, “синдирилган” авлод-
дан иборат янги қатлам эди.
Совет даврида динга қарши ҳаракат-

лар олиб борилган бир пайтда Ўрта Осиё 
халқлари орасида аввалгидек дабдаба-
ли бўлмаса ҳам, тўй маросимлари бўлга-
ни аён. 1949 йилда тайёрланган расмий 
ҳисоботга кўра мусулмонлар намоздан 
ҳам кўра кўпроқ никоҳ тўйи, суннат тўйи, 
жаноза маросимларида иштирок этишар 
эди. Бу “чуқур илдиз отган” маросимлар-
га қарши курашиш коммунистларнинг 
асосий вазифаларидан бири бўлган. 
1960-йилларнинг иккинчи ярмида ҳам 
совет усулида никоҳ маросимини ўтка-
зишни маъқул кўрувчилар сони оз эмас 
эди. Уларнинг фикрича, никоҳ аслида ди-
ний эмас, миллий маросим саналган. Ёш 
жуфтликлар орасида оила аъзолари ва 
қавми-қариндошлар раъйига қарши бора 
олмай миллий ва диний маросимга рози 
бўлувчилари ҳам учраб турган. 1991 йил-
га келиб Тошкентдек шаҳри азимда “тўй-
хона”лар ҳам топилар эди...
Қайта қуриш даврида совет ҳукума-

тининг динга қарши сиёсатига барҳам 
берилгач, Ўрта Осиёда ислом қайтадан 
жонлана бошлади ва бу билан бирга тўй-
ларга ҳам қайтадан жон кирди. Бунинг 
ортида бозор иқтисодиётининг таъсири 
борлигига ҳеч шубҳа йўқ. Биз биринчи 
қисмда таҳлил этганимиздек, тўйлар қан-
ча сарф-харажатли бўлса, аҳолининг ҳам 
шунчалик васвасаси кучая борар эди.
Умуман олганда, тўй ҳар бир даврнинг 

ўзига хос жиҳатларини кўрсатиб беради. 
Тўй ҳар қандай танқидларга учраса ҳам, 
собит тура олишга муваффақ бўлгани-
ни кузатиш мумкин. Охирги йилларда 
Туркистон заминида динга қайтиш би-
лан бирга ичкиликсиз, аёл ва эркаклар 
алоҳида ажратилган “исломий тўйлар” 
ҳам майдонга келди. Бунинг сабаблари-
ни таҳлил этиш учун биз ҳам вақти-вақ-
ти билан тўйларда иштирок этишимизга 
тўғри келади.
Фикримизни ўзбекнинг буюк шоири 

Эркин Воҳидовнинг “Нега япон юз йил 
яшар?” шеъри билан хулосалашни маъ-
қул топдик:

Нега япон юз йил яшару
Ўзбек бунча ёшга бормайди?
Чунки япон биздек қоронғу
Саҳар туриб ошга бормайди.

Таъзияда эл кўзи учун
Минг кишилик зиёфат қурмас.
Ҳайити йўқ, бел боғлаб уч кун
Шамдай қотиб кўчада турмас.

Гарчи биздан юз бор фаровон,
Гарчи биздан юз карра тўқдир.
Тўй харжида юзта бой япон
Бир камбағал ўзбекча йўқдир.

Бу сўзимни японга айтсам
Деди баттар қисиб кўзини:
 – Япон бундоқ яшолмас ҳеч ҳам,
Харакири қилар ўзини!

Мақолани Мунира КАРИМОВА
 тайёрлади.

ЎЗБЕК ТЎЙЛАРИ:ХОРИЖДА ЖАДИДШУНОСЛИК

ҲИСАО КУМАТСУ, 
профессор (Токио)

ҚАТАҒОН ҚАТАҒОН 
ҚУРБОНЛАРИҚУРБОНЛАРИ

ХОТИРА АЗИЗ

TARIX TAROZISI

ЗАВОЛ ВА УВОЛЗАВОЛ ВА УВОЛ  Тарих – кимга ғалаба 
нашидасини тортиқ қилиб, 
яна кимларга мағлубият 
аламларини тоттирган жангу 
жадаллар; тарих – жон бериб, 
жон олишлар, ўзлик учун 
кечилган мардонавор йўл, 
журъату жасорат; тарих – 
дарс, сабоқ ва таассуфки...
зўрлик ва хўрлик кўзгуси 
ҳамдир. Кўплаб репрессив 
режимлар ўз мақсадларига 
эришиш учун айбсиз инсонлар 
устидан турли туҳмату 
бўҳтонлар ёғдириб, уларни 
қийноқ билан “айбига иқрор” 
бўлишга мажбурлаганига 
тарихнинг ўзи гувоҳ. Айниқса, 
1937-1938 йиллар қатағони 
даврида бундай ҳолатлар кенг 
тарқалган эди.

Ноҳақ ҳибсга олинган фуқаро-
ларни руҳан ҳам жисмонан син-
дириш учун ваҳшийларча азобга 
солиб, тирноқлари ва тишларини 
суғуриб, бошидан қайноқ сув қу-
йиб қийнаб, кўзи олдида нораси-
даларини хўрлаб, охир-оқибат, бу 
азоблардан тезроқ қутулиш учун 
ҳам ўзига қўйилган сохта айблов-
ларни тан олишга мажбур қилин-
ган.
Бу усулнинг энг фожиали жи-

ҳати шундаки, қийноқлар остида 
имзоланган ҳужжатлар асосида 
минглаб бегуноҳлар қатл этилган 
ёки Худо қарғаган жойларга сур-
гун қилинган. 
Машҳур саҳна асари бош қаҳ-

рамони ўз ёзуқидан ўкиниб: “Эсиз 
тақдир экан, қайдин билибмиз, 
азизим, дунёга бевақт келибмиз!” 
деб хитоб қилади. Пешонасига 
ана шундай қора қисмат битилган 
қаҳрамонимиз Абдукарим Абду-
ваҳобхўжаев 1894 йили Марғилон 
шаҳрида “бевақт” дунёга келган 
эди. Абдукаримнинг отаси ғишт 
терувчи уста ўтган. У Абдукарим 
ҳали икки ёшга тўлиб-тўлмай ва-
фот этиб, гўдак катта бувисининг 
қўлида қолади. Болакай эсини та-
нигач, бошланғич таълимни Мар-
ғилон шаҳридаги ўзбек мактаби-
да олади. У иш фаолиятини 1916 
йили ҳисобчиликдан бошлаб, 
Марғилон район ижроия комите-
ти раиси (1927-1928) лавозимига-

ча кўтарилган.
Абдукарим Абдуваҳобхўжаев 

Қўқон мухториятининг аъзоси, ак-
силинқилобий “Шўрои ислом” ва 
“Миллий иттиҳод” ташкилотлари-
нинг фаолларидан бўлган.
Қаҳрамонимиз 1936-1937 йил-

лари ўз хонадонида “аксилин-
қилобий гуруҳларнинг бир неча 
кенгашларини ўтказиш учун 
шарт-шароитлар яратиб берган”-
ликда айбланади. Кейинчалик бу 
кенгашларда “Миллий иттиҳод” 
ташкилотининг Қўқон, Марғилон, 
Фарғона ва бошқа филиаллари 
раҳбарлари қатнашганлиги каби 
важлар пеш қилинган.

1938 йил 14 октябрь Тошкент-
да СССР Олий суди ҳарбий кол-
легияси сайёр сессиясида тузил-
ган актга кўра, 36 нафар маҳбус 
отувга ҳукм этилган ва бу рўйхат-
да Абдукарим Абдуваҳобхўжаев-
нинг исм-шарифи ҳам келтирил-
ган эди.
Қатағон қурбонларининг оила-

лари кўпинча “халқ душманлари-
нинг хотини” ёки “боласи” деган 
тамға билан эл-юртдан ажрати-
либ яккалангани етмаганидек, 
таълим олиш, иш топиш, ҳатто 
оддий фуқаролик ҳуқуқларидан 
фойдаланишда жиддий муаммо-
ларга дуч келган. Айрим ҳоллар-
да қамалган жадидларнинг оила-
лари уйи ва мулкидан айрилган, 
баъзилари Сибир ёки Марказий 

Осиёнинг чекка ҳудудларига сур-
гун қилинган. Фарзандлари ота-
онасиз қолиб, етимхонага топ-
ширилган ёки ёлғизқўл оналар 
жигарбандларини боқишга қурби 
етмай “детдом”га топширишга 
мажбур бўлган. Табиийки, бу си-
новлар Абдукарим Абдуваҳобхў-
жаев оиласини ҳам четлаб ўтма-
ди.
Сталин вафотидан кейин, ай-

ниқса 1950 йилларнинг охири 
ва 1960 йилларда қатағон қур-
бонларини “оқлаш” кампанияси 
бошланиб, бу жараён кўпчилик 
жадидларнинг фарзандлари, 
яқинларига умид бағишлаганди. 
Улар ноҳақ қамалиб, қурбон бў-
либ кетган яқинларининг номини 
реабилитация қилиш учун СССР 
прокуратураси, КГБ ва бошқа ор-
ганларга ариза билан мурожаат 
этган.
Жумладан, Абдукарим Абду-

ваҳобхўжаевнинг оила аъзолари 
ҳам 1956 йил 3 майда Ўзбекистон 
ССР прокурори номига ариза би-
лан чиқишади. Аризада шундай 
маълумотлар келтирилади: “1937 
йил август ойида отамиз Aбду-
карим Aбдуваҳобхўжаев ЎзССР 
НКВД томонидан ҳибсга оли-
ниб, бир йилдан ортиқ Фарғона 
шаҳрида терговда бўлиб, сўнг 
алоҳида жиноятда айбланиб, 
Шимолга жўнатилган. Онамиз 
ҳам, биз ҳам оилада катталар 

эмасмиз ва, албатта, ўша пайт-
да биз отамизга қарши очилган 
жиноят ишини ҳал қилиш учун 
адолатли тергов қилинишига 
эриша олмадик.
Бизга етиб келган маълумот-

лардан маълумки, Марказий Ко-
митетнинг собиқ котиби Икро-
мов ва Мўътабархон опамизнинг 
турмуш ўртоғи Тошкент шаҳар 
комитетининг собиқ котиби 
Болтабоевларнинг ҳибсга оли-
ниши муносабати билан отамиз 
ҳам ҳибсга олинган. Бизга қис-
ман маълумки, отамизга тергов 
органлари томонидан олдиндан 
тайёрлаб қўйилган маълумот-
ларга мажбуран имзо қўйдириб, 
ноқонуний тергов усуллари қўл-
ланган. Қамоқдалиги пайтида 
учрашганимизда отамдан бир 
нечта эслатма олдик. Охирги 
эслатмаларида отам ҳеч қачон 
қилмаган ишни имзолашга маж-
бур қилинаётгани ва тергов 
ҳаракатларига ортиқ чидай ол-
маслигини ёзган. Балки бунга чи-
дай олмай имзо чеккандир.

...Биз отамизнинг ишини кў-
риб чиқишни сўраб, қайта-қайта 
ариза ёздик, аммо жавоб бўлма-
ди. Ҳаммамиз ҳамон аксилинқи-
лобчининг қизи деган тамғани 
ҳис қилмоқдамиз ва бизнинг иш, 
ижтимоий фаолиятимиз маълум 
даражада чекланган.
Бундан ташқари, 19 йил даво-

мида бизни кўпинча шубҳа ости-
га олишди. Бу маълум даражада 
бизнинг эрларимизга ҳам таъ-
сир қилди, улар ҳам вақти-вақти 
билан қораланди.
Отамизнинг ишини синчик-

лаб ўрганиб, агар у тирик бўлса, 
реабилитация қилиб, оиламизга 
қайтаришингизни, агар у ўлган 
бўлса, унинг шарафли исмини 
тиклаб беришингизни сўрай-
миз”.
Маълумки, 1937–1938 йиллар-

да Ўзбекистонда “халқ душмани” 
деб отилган, узоқ муддатга қамоқ 
жазосига тортилган ёки ГУЛАГ 
лагерларига сургун қилинган ки-
шилар номини оқлашда Ўзбекис-
тоннинг икки буюк давлат арбоби 

– илк ўзбек сиёсатчиларидан Ну-
риддин Муҳиддинов ва академик 
Хадича Сулаймонованинг хиз-
матлари беқиёс. Айнан уларнинг 
саъй-ҳаракати билан Совет Ит-
тифоқи республикалари орасида 
мустабид советларнинг қатағон 
сиёсати ва унинг оқибатларини 
тугатиш, қатағон қилинганларни 
реабилитация қилиш борасида 
пешқадамлик бизда бўлган.
Нуриддин Муҳиддинов акаде-

мик Хадича Сулаймонова ҳақида 
шундай дейди: “Москвага бориб, 
бош прокурор Роман Руденко-
нинг кабинетида ўтирганимиз-
да, унинг муовини ва икки ходим 
папкаларини кўтариб киришди 
ва муҳокама бошланди.
Мени завқлантирган ва фахр-

лантирган нарса шу бўлдики, 
уларнинг ҳар бир саволига жавоб 
қайтаришда, ҳужжатларга баҳо 
беришда ёки уларнинг гумон 
қилган жойларини тушунтириш-
да Хадича ўзининг олимлиги, до-
нолиги, қонунларни яхши билиши 
ва мустаҳкам иродасини кўрсат-
ди. Узоқ Андижондан чиққан бир 
ўзбек қизи шундай машҳур проку-
рорни ҳам, унинг масъул ходим-
ларини ҳам қойил қолдирди.
Ўша йиллари Ўзбекистонда 40 

мингга яқин “халқ душмани” деб 
отилган ёки узоқ муддатга сур-
гун қилинган кишиларни оқлаш 
керак эди. Бу тарихий ишга Ха-
дича Сулаймонова ўзига хос ҳис-
са қўшди”.
Абдукарим Абдуваҳобхўжаев 

турли бўҳтонлар билан қатағонга 
учраган ва кейинчалик оқланган 
ўша 40 минг кишидан бири эди. 
Унинг шарафли номи, кечикиб 
бўлса-да, айбсизлар рўйхатида 
тикланди. Аммо... миллатнинг 
жувонмарг ойдинлари, уларнинг 
жабрдийда жигарларининг заво-
ли ва уволи қаттол совет тузуми-
нинг бўйнида абадий тавқи лаъ-
нат бўлиб қолди.

Рустамбек ШАМСУТДИНОВ,
тарих фанлари доктори, 

профессор

МИЛЛАТ ФИДОЙИЛАРИ

(Давоми. Бошланиши ўтган 
сонларда).

Мўминжон Ҳакимов – 1896 йили 
Андижон шаҳрида туғилган. Жамғар-
ма кассасида ғазначи бўлиб ишлаган. 
1929 йил 6 ноябрда қамоққа олинган. 
Намангандаги “Миллий истиқлол” таш-
килоти аъзоси бўлган. Усмон Акро-
мий томонидан унга берилган махфий 
дастурни ўзида сақлаган. ОГПУнинг 
1931 йил 25 апрелдаги қарори билан 
РСФСР Жиноят кодексининг 58-мод-
даси 2-,4-,10-бандлари билан айбла-
ниб, 10 йил концлагерга ҳукм этилган. 
1989 йил 30 мартда реабилитация қи-
линган.
Жалол Саъдиев – 1901 йили Ан-

дижон шаҳрида туғилган. 1929 йил 8 
ноябрда Намангандаги “Миллий истиқ-
лол” ташкилоти аъзоси эканлиги учун 
ОГПУ ходимлари томонидан ҳибсга 
олинган. ОГПУнинг 1931 йил 25 ап-
релдаги қарори билан РСФСР Жиноят 
кодексининг 58-моддаси 4-,11-бандла-
ри билан айбланиб, 5 йил концлагерга 
ҳукм этилган. 1989 йил 30 мартда реа-
билитация қилинган.
Сайфи Камолов – 1891 йили Анди-

жон шаҳрида туғилган. 1929 йили 12 
декабрда “Миллий истиқлол” ташкило-
тининг Наманган филиалидаги “Миллий 
қўмита”нинг Андижон шўъбасига аъзо 
бўлгани учун ҳибсга олинган. ОГПУнинг 
1931 йил 25 апрелдаги қарори билан 
РСФСР Жиноят кодексининг 58-модда-
си 4-банди билан айбланиб, 5 йил конц-
лагерга ҳукм этилган. 1989 йил 31 март-
да реабилитация қилинган.
Исмоил қори Отабоев – 1893 йили 

Наманган шаҳрида туғилган. 1930 йил 
5 ноябрда ОГПУ томонидан қамоққа 
олинган. “Миллий истиқлол” ташки-
лотининг Наманган филиали аъзоси 
бўлган. ОГПУнинг 1931 йил 25 апрел-
даги қарори билан РСФСР Жиноят ко-
дексининг 58-моддаси 4-,11-бандлари 
билан айбланиб, 5 йилга концлагерга 
юборилган. 1989 йил 30 мартда реаби-
литация қилинган.
Абдулла ҳожи Ғофуров – 1884 

йили Андижон шаҳрида туғилган. 
1929 йил 6 ноябрда “Миллий истиқлол” 
ташкилотига аъзо бўлган. Босмачилик 
ҳара катини қўллаб-қувватлаганликда, 
бос  мачиларга пул билан ёрдам бериш-
да, йиғилган маблағларни босмачилар-
га ўзининг танишлари орқали етказиш 
билан шуғулланганликда айбдор деб 
топилган. ОГПУнинг 1931 йил 25 ап-
релдаги қарори билан РСФСР Жиноят 
кодексининг 58-моддаси 2-,4-бандлари 
билан айбланиб, 10 йил концлагерга 
ҳукм қилинган. 1989 йил 30 мартда реа-
билитация қилинган.
Ширмон қори Тошматов – 1900 йил-

да Андижон шаҳрида туғилган. “Ўзбек-
савдо”да ишлаган. 1931 йил 17 январ-
да ҳибсга олинган. Сайфи Камоловнинг 
таклифи билан “Миллий истиқлол” 
ташкилотининг Андижон филиалига 
аъзо бўлган. ОГПУнинг 1931 йил 25 ап-
релдаги қарори билан РСФСР Жиноят 
кодексининг 58-моддаси 4-,11-бандла-
ри билан айбланиб, 10 йил концлагер-
га ҳукм этилган. 1989 йил 30 апрелда 
реабилитация қилинган.
Усмон Акромий – 1903 йили На-

манганда туғилган. Самарқанд шаҳри-
да “Қизил Ўзбекистон” газетаси адабий 
ходими бўлган. 1929 йил 11 декабрда 
ОГПУ ходимлари томонидан “Миллий 
истиқлол”нинг Наманган филиали ко-
тиби бўлгани, янги аъзоларни ташки-
лотга жалб қилгани учун ҳибсга олин-
ган. ОГПУнинг 1931 йил 25 апрелдаги 
қарори билан РСФСР Жиноят кодек-
сининг 58-моддаси 4-,10-бандлари би-
лан айбланиб, 10 йил концлагерга ҳукм 
этилган. 1989 йил 29 мартда реабили-
тация қилинган.

Азизбек МАҲКАМОВ, 
 тарих фанлари бўйича фалсафа 

доктори, 
Нигорахон АКБАРОВА, 
музей илмий ходимаси.

(Давоми келгуси сонда).

...Куни кеча буюк жадид 
бобомиз Абдулла Қодирий 
уй-музейи қадим ноёб ашё билан 
бойиди – Хоразмдан бир юз 
йигирма ёшли эшик келтирилди. 
Ўймакорлик санъати намунаси 
бўлган қўштабақали эшикни 
асраб-авайлаб келган 
биродаримиз Шерзодбекнинг 
айтишича, отасининг бобоси 
маърифатпарвар инсон ўтган, ўз 
уйида мактаб очган, ушбу эшик 
мактаб хонасига ўрнатилган. Ўша 
вақтда маориф соҳасига катта 
эътибор қаратган жадидлар янги 
очилган мактабга келишган ва, 
албатта, ушбу эшикда уларнинг 
қўл излари қолган бўлса не 
ажаб!

Жадидлар одамларни илму маъ-
рифатга чорлаш асносида уларнинг 
керакли касб-ҳунар эгалари бўлиб 
етишишлари, улуснинг шу бора-
даги эҳтиёжларини қондиришга 
хизмат қилишлари учун ҳам қайғу-
ришган. Абдулла Қодирийнинг бўш 
вақтларида дурадгорлик қилгани, 
вассажуфт ясаганини эсланг (бугун 
бобосининг ушбу касбини невараси 
Шеркон давом эттиряпти).

...Бошламадаги эскартишлардан 
сўнг айтмоқ бўлган иддаомизга –
бугунда шу соҳада амалга ошири-
лаётган ишларга юзланамиз. Қа-
дим Хоразмда ҳунармандчиликнинг 
барча йўналишлари тараққий топ-
ган. Воҳалик ҳунармандлар ясаган 
жиҳозлар ўз вақтида Шарқу Ғарб 
бозорларига етказиб берилган. Ай-
ниқса, моҳир усталар томонидан 
ясалган, иморатлар безаги бўлмиш 
эшик-деразалар, ўймакор устунлар 
таърифлари узоқларга кетган. Хон-
ликда бу борада хонқалик усталар 
донг қозонган. Хонқа кулоллари ва 
ҳунарманд усталари ясаган буюм-
лар, дурадгорлик намуналари жа-
ҳоннинг бир қатор музейларида 
кўргазмага қўйилгани бежиз эмас.

Бугун хонқалик ҳунарманд уста-
мебелсозлар боболари санъатига 
асосий даъвогар бўлиб, уни қўл-

бола кўринишдан саноат даража-
сига кўтаришди. Айниқса, сўнгги ўн 
йилликда миллий ҳунармандчилик 
соҳасига катта эътибор қаратилга-
ни, уларга шарт-шароитлар яратиб 
берилгани, “устоз-шогирдлик” анъ-
анаси қайта тиклангани соҳа тез-
кор ривожланишига замин яратди. 
Қисқа муддатда туманнинг “Истиқ-
лол”, “Ватанпарвар”, “Пахтагул” ва 
“Баркамол авлод” маҳаллаларида 
юздан ортиқ хонадонда замонавий 
мебеллар ишлаб чиқариш йўлга қў-
йилди ва кун келиб оилавий бизнес 
кўринишидан аста-секинлик билан 
саноат кўринишига ўта бошлади. 
Тадбиркорликни тез йўлга қўйган 
кўпгина мебелсозларга туман ҳо-

кимлиги устахона қуриш учун ер аж-
ратиши натижасида икки қаватли, 
ҳар томонлама қулай бинолар пай-
до бўлди. Бу бинолар нафақат иш-
лаб чиқариш маскани, айни пайтда 
маҳсулотлар кўргазма залларига 
ҳам эга. Шу билан бирга харидор 
олган мебелларни уйларига етка-
зиб ва ўрнатиб бериш хизмати ҳам 
йўлга қўйилгани мижозлар сони то-
бора ошишини таъминлаяпти. Қис-
қаси, бугун вилоятда ишлаб чиқари-
лаётган мебелларнинг деярли ярми 
хонқалик мебелсозлар ҳиссасига 
тўғри келади.

Хонқалик уста-ҳунармандлар юз 
турдан ортиқ, жаҳоний андозада-
ги сифатли ва ҳамёнбоп мебеллар 

ясашмоқда. Аҳоли тураржойла-
ригина эмас, мактабгача таълим 
ташкилотлари ва бошқа муассаса-
ларга ҳам буюртма асосида турли 
ўлчамдаги мебеллар етказиб бе-
ришяпти. Улар ишлаб чиқараётган 
маҳсулотларни бугун қўшни Қора-
қалпоғистон Республикаси ва бош-
қа вилоятлар аҳолиси ҳам маъқул 
кўриб харид қилишмоқда.

 Собиқ Иттифоқ вақтида қўлида 
ортиқча маблағи бор одам хорижда 
ишлаб чиқарилган мебель топиш 
тараддудига тушарди. Финляндия 
ёки бошқа давлатларда ишлаб чи-
қарилган мебелларнинг бозори 
чаққон... асосан пештахта тагидан, 
таниш-билиш орқали топиларди. 
Эндиликда маҳаллий ишлаб чиқа-
рувчилар – ҳунармандлар хориж 
мебеллари бозорига ҳам рақобат 
кўрсата бошлашди. 

...Икки йил олдин катта қизим 
янги иморатга кўчиб ўтганида, не-
вараларим дарс тайёрлашлари 
учун мос стол-стул харид қилиш 
мақсадида йўлга отланиб турганим-
ни кўриб “Хонқага бориб юрасизми, 
Боғотда ҳам мебель дўконлари иш 
бошлабди”, деб қолди. Туман мар-
казидаги янги дўкон ва устахона-
ни, унда қаторлаштириб қўйилган 
шкаф, жавон, стол-стуллар, ётоқ 
жиҳозларини кўриб қувондим. Тад-
биркорга қачон иш бошлашгани 
ҳақида берган саволимга жавоб-
дан сўнг ҳайратим ошди. Сабаби, 
ҳунарманд-тадбиркор хонқалик бў-
либ, Боғот тумани маркази ва яна 
Деҳқонобод қишлоғида ҳам шундай 
устахона ва дўконлар очган экан. 
Олдинлар вилоят марказида “Хон-
қа мебель” ёрлиқли бинога кўзим 
тушиб, қадим эл ҳунармандлари-

нинг “эл ичига юришлари”дан қу-
вонгандим.

“Бирлашган ўзар...” дейилмиш 
отасўзимиз мазмунидан келиб 
чиқиб, туман ҳунармандлари шу 
кунгача якка тартибда фаолият 
юритсалар-да, аллақачон бутун ви-
лоятда ўзлари ишлаб чиқараётган 
мебеллар брендини яратишгани 
таҳсинга лойиқ эди. Энди эса...

Президентимизнинг “Республика 
ҳудудларида мебелсозлик саноа-
тини ривожлантиришга қаратил-
ган чора-тадбирлар тўғрисида”ги 
қароридан сўнг туманнинг Мадир 
қишлоғидаги “Дўстлик” маҳалласи-
да кичик иқтисодий зона қурилиши 
бошланди. Бу ерда 60дан ортиқ 
лойиҳа амалга оширилмоқда. Ушбу 
лойиҳалар ҳунармандлар қўл меҳ-
натини енгиллаштириш, ишлаб чи-
қарадиган маҳсулотлари сифатини 
оширишга хизмат қилади. Кенг ва 
замонавий цехларга энг сўнгги ру-
сумдаги дурадгорлик дастгоҳлари 
ўрнатилади, керакли техника ва 
бошқа воситалар билан таъминла-
нади. Тадбиркорлар ишлаб чиқари-
шида узилишлар бўлмаслиги учун 
иқтисодий зонани алоҳида электр 
таъминоти билан таъминлайдиган 
юқори кучланишли трансформатор-
лар ўрнатилади. Қисқаси, бу ерда 
улкан мебелсозлик мажмуаси пай-
до бўлади.

Уч йил олдин эзгу ниятлар би-
лан бошланган қурилиш жараёни 
деярли якунланиш босқичида. Эр-
та-индин усталаримиз мажмуаси-
да тайёрланган мебелларни қўшни 
давлатларга экспорт қилишаётгани 
ҳақида хабар эшитсак ажабланмай-
миз.

Рўзимбой ҲАСАН

ЖАРАЁН 

МИЛЛИЙ БРЕНДГА 
АЙЛАНГАН ВОРИСЛИК



2025-yil 21-fevral
№ 8(60)8

ҚАЛИН ҚОНЛИ КИТОБҚАЛИН ҚОНЛИ КИТОБ

Бош муҳаррир: 
Иқбол Мирзо

Масъул котиб: 
Шуҳрат Азизов

Навбатчи муҳаррир:
Гулчеҳра Умарова

Саҳифаловчилар:
Эркин Ёдгоров

 Нигора +Тошева

Муассислар: 

ЎЗБЕКИСТОН
ЁЗУВЧИЛАР УЮШМАСИ

РЕСПУБЛИКА МАЪНАВИЯТ 
ВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Муаллиф фикри таҳририят фикри 
билан мос келмаслиги мумкин.

Таҳририятга юборилган мақолалар 
муаллифга қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 8 568
Лотин ёзувидаги адади – 12 606
Медиа кузатувчилар – 23 290

Буюртма: Г – 239
Ҳажми: 4 босма табоқ, А2.

Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 22:45

Сотувда нархи эркин.

BEDOR O‘Y

www.jadid.uz

ТИЛБИЛИМ

СУД ОЧЕРКИ

ТАРМОҚЛАРДА НИМА ГАП?

“Биз билан бирпас ўтиринг”, 
деймиз. Умуман, бирпас сўзини 
биз кўп ишлатамиз. Лекин 
унинг тарихини, кечмишини, 
саккиз оға-инидан бир ўзи ёлғиз 
қолганини, етти ака-укаси эса, 
тарих тўзонларида йўқ бўлиб 
кетганини билмаймиз. 

Қизиғи шундаки, бирпас сўзидаги 
пас қисми тилимиз тарихида “кеча-
нинг саккиздан бири” деган маънони 
англатган. Шунинг учун ҳам, кечанинг 
бир паси, кечанинг икки паси, уч паси, 
тўрт паси, беш паси, олти паси, етти 
паси, ва ниҳоят, саккиз паси каби ибо-
ралар тилимизда ишлатилган. Бир 
кеча саккизга бўлинган. Хуллас, улар 
жами саккиз оға-ини бўлишган. Шу-
нингдек, пас сўзининг “риоя, эътибор”, 

“сақлаш, қўриқлаш” деган маънолари 
ҳам бўлган. Бирпас сўзининг пайдо 
бўлиш тарихи “Ўзбек адабий тили 
лексикаси тарихи” китобида шундай 
изоҳланган. Японларда ҳам шунга 
ўхшаш ҳолат – кечанинг ҳайвонлар 
номи билан соатларга бўлиниши бор.

Заҳириддин Муҳаммад Бобурнинг 
қуйидаги гапи ҳам кечанинг аниқ пас-
ларга бўлинишига далил бўла олади.

Кечанинг уч пасиғача йўл юрдик.
(“Бобурнома”дан).

Бир пос чу тундин ўтти ул хайл,
Тушлуқ туши қилди уйқуға майл.

(Алишер Навоийнинг 
“Лайли ва Мажнун” достонидан).

Эшқобил ШУКУР

...Дилшодга фуқаролик паспорти зарур 
бўлиб қолди. Аммо уйни ағдар-тўнтар қилиб 
излаб тополмади. Ўзи шунақа, шошганда 
лаббай топилмайди. Эртаси куни ҳам шу 
аҳвол. Бошқа чора қолмади, туман ички иш-
лар бўлимига борди. Уч-тўрт ойлардан бери 
ҳужжатини тополмаётганини, йўқолгани учун 
ўрнига янгисини беришларини сўради. Унинг 
талаби қондирилиш жараёнида ички иш-
лар ходимининг саволи капалагини учириб 
юборди:

– Яқиндагина никоҳдан ўтган экансиз-ку?!
– Никоҳ? Қанақа никоҳ? Мен уйланмаган-

ман!
– Дилшод Элмуродов ҳақиқатан сизми-

сиз?
– Худди шундай.
– Нигора Арслонова билан қонуний эр-

хотинсиз. Туман ФҲДЁдан шу ойнинг 25 
санасида қонуний никоҳдан ўтгансиз...

– Қанақасига, мен ҳеч қандай Нигорани 
танимайман, ахир?!
ФҲДЁ идорасига боргунича ўйлаб ўйига 

етолмади. Мудирага ўзини таништириб, 
қўлидаги янги паспортини узатди. Мудира 
ҳам ўша фикрларни тасдиқлади ва тегишли 
ҳужжатларни кўрсатди. Унинг айтишича, 
ўтган ойда Нигора Арслонова ва Дилшод 
Элмуродов исм-фамилияли шахслар ор-
ганга ариза билан мурожаат қилган, уларга 
берилган йўлланма асосида ёшлар тиббий 
кўрикдан ўтиб келишган, никоҳларини рад 
этишга асос бўлмагани учун никоҳ тузилгани 
ҳақидаги гувоҳнома берилган.

– Тўғри, Дилшод Элмуродов менман, 
аммо Нигора Арслонова билан никоҳдан ўт-
маганман, ушбу ҳужжатлар сохта. Аризадаги 
имзо ҳам, ёзув ҳам менга тегишли эмас. 
Илтимос, ушбу никоҳни бекор қилинг...
Дилшоднинг мурожаати шу ернинг ўзида 

расмийлаштирилди ва дарҳол ҳужжатлар 
тўпланиб, ушбу хатоликни бартараф этиш 
учун туман ИИБга юборилди.
Қадрли ўқувчиларимизда савол туғили-

ши табиий: “Унда бу никоҳ қандай амалга 
оширилди, у кимга, нима учун керак бўлиб 

қолди, бундай сохталикдан кимга наф?” 
Шу ва шу каби саволларнинг ҳаммасига 

Жиноят ишлари бўйича Пастдарғом туман 
судида аниқлик киритилди, жиноятчиларнинг 
асл мақсадлари, ноқонуний хатти-ҳаракатла-
ри фош бўлди.

“Мен сени ҳеч кимга бермайман!”
...Нигора ва Дилшод аҳил дўст эди. Дил-

шод Нигоранинг ўзида кўнгли борлигини 
билар, аммо уни ўзига бўлғуси жуфти ҳалол 
сифатида кўролмасди. Ахир, умр йўлдош 
танлашнинг ҳам ўзига яраша тамойиллари 
бор-да. Айниқса, Нигоранинг айрим қилиқ-
лари унга ёқмас, у билан келажагини бахтли 
кўролмас эди. Шу боис қизни умидвор қил-
маслик учун унга рўйи ростини – уйланмас-
лигини, фақат дўст бўлиб қолишини айтди.
Айтди-ю... содир бўлган воқеа ҳамма-

сидан ошиб тушди. Нигоранинг кўнглида 
Дилшодга нисбатан ниш урган меҳр куртак-
лари кутилмаганда ғазаб ва аламга айланди, 
ўзини камситилган, хўрланган ҳис қилди. Бу 
ғазаб туну кун унга тинчлик бермас, аксинча, 
қандай қилиб бўлмасин, ўч олишга ундарди. 
“Боғ хаёли боққа элтади” деганларидек, ўч 
олиш хаёли унга ҳатто йўл кўрсата бошлади. 
Муҳаббат унинг кўзини чинакамига кўр қилиб 
қўйганди. “Меники бўлмаса, бошқаники ҳам 
бўлмайди! Бунга йўл қўймайман! Мен сени 
ҳеч кимга бермайман!”
Шу мақсадда, яъни хаёлида пишитган 

жиноий ишини амалга ошириш учун туман-
доши, Дилшодга ўхшаб кетадиган Ўктам 
Орзиқулов билан кўришди.

– Ёрдаминг керак, – деди Нигора. – Мен 
билан никоҳдан ўтасан.

– Ие? – донг қотди Ўктам, – мен сизга уй-
ланаман дебмидим бирор марта, қолаверса, 
сиздан икки ёш кичик бўлсам?

– Мана бу одам бўлиб “ЗАГС”дан ўтиб 
берасан, – қўлидаги Дилшодга тегишли 
бўлган паспортни кўрсатди (Нигора пайнетда 
ишларди. Икки ой бурун Дилшоднинг номига 
телефон рақами очишга тўғри келганди. Ҳуж-
жатларни расмийлаштириб бўлгач, паспорт-

ни эгасига қайтариб бермаган, Дилшод ҳам 
буни унутиб юборган эди). – Қара, унга жуда 
ўхшайсан, сен Дилшод ролини ўйнайсан, 
бирга бориб ариза топширамиз ва никоҳдан 
ўтамиз! Паспортнинг мана бу ерида мен ва 
Дилшоднинг эр-хотин эканимиз муҳрланса, 
бўлди. Илтимос, менга ёрдам бер!
У шундай дея дув-дув кўзёш тўкди, ўзини 

жабрланувчи ожиза қилиб кўрсатди. Эмиш-
ки, Дилшод уни йиллар давомида алдаб 
келиб, энди бошқасига уйланмоқчи. Шу боис 
ундан ўч олмоқчи, яъни режаси амалга ошиб 
никоҳни қайд эттириб олса, у кимга уйла-
нишини билса, бўлажак хотинига кўрсатиб, 
тўйини бузади, ноилож қолган йигит ахийри 
Нигорага уйланади. Бу “савоб”ли иш келгуси-
да бошқа бевафоларга ҳам сабоқ бўлармиш. 
Қизнинг бахтига Ўктам “мард” чиқди, “бе-
вафо йигит”нинг таъзирини беришга ҳисса 
қўшишга розилик берди.

ФҲДЁ сари йўл
Хуллас, Нигора ва “Дилшод” паспортлари 

билан бирга тумандаги ФҲДЁ бўлимига бо-
риб, ариза берди. Ариза компьютерда тўлди-
рилди, имзоланди. Сўнг таомилга кўра икки 
ёшга тиббий кўрикдан ўтиб келишлари учун 
йўлланма берилди. Шу асосда туман тиб-
биёт бирлашмасига бориб, у ерда барча дўх-
тирлардан ўтишди. Ҳаммаси рисоладагидек, 
тиббий кўрик хулосаси аъло. Қарабсизки, 
Нигора ва Дилшоднинг никоҳи қайд этилиб, 
бу ҳақда гувоҳнома ҳам расмийлаштирилди. 
Ўзи орзу қилган инсон билан никоҳи қонуний 
қайд этилганини тасдиқловчи гувоҳномани 
қўлга киритган Нигора жуда хурсанд эди.
Аммо шодлиги узоққа бормади...

“Ҳожатбарор”
Судда “ҳожатбарор” Ўктам Орзиқулов ўз 

айбига иқрор бўлиб, Дилшод Элмуродовни 
танимаслиги ва бу ишидан ҳеч қандай мул-
кий манфаатдор эмаслигини айтди. Бордию, 
келгусида жинояти фош бўлса, барчаси 
учун жавобгарликни Нигора ўз зиммасига 
олганини, уни сотмасликка ваъда берганини 
ва одамгарчилик юзасидан бу томошада 
қатнашишга рози бўлганини таъкидлади. 
Эътибор беряпсизми, “одамгарчилик юзаси-
дан” қўл урибди. Кулишниям, йиғлашниям 
билмайсан. 21 ёшли, ақли расо йигитнинг 
сўзими шу?! Одамгарчилик аслида Нигора 
қинғирликка қадам қўяётганда уни бу йўлдан 
қайтаришдан бошланмасмиди? Ёлғон билан 
бошланган турмуш узоққа бормаслиги, никоҳ 
икки томоннинг кўнгил розиликлари, ота-она-
ларининг дуолари билан мустаҳкам бўли-
шини, бир тарафлама истак, ҳою ҳаваслар 
устига қурилмаслигини сингдириш билан 
бўлмасмиди?

Биринчиси эмас экан...
Хадича Сулаймонова номидаги респуб-

лика суд экспертиза маркази Самарқанд ви-
лояти бўлинмасининг судга оид хатшунослик 

экспертизаси хулосасида ҳам ФҲДЁ орга-
нига берилган аризада Дилшод Элмуродов 
номидан қўйилган имзо ва ёзув намуналари 
Ўктам Орзиқулов томонидан, Нигора Арсло-
нованики эса унинг ўзи томонидан бажарил-
гани кўрсатилди.
Хуллас, ғазаб ва аламининг етовида 

ақлини йўқотган Нигора калта фаҳмининг 
қули бўлиб, бир қанча жиноятларни содир 
этган.
Жумладан: Оила кодексининг 14-модда-

сида “никоҳ тузиш ихтиёрийдир, никоҳ 
тузиш учун бўлажак эр-хотин ўз рози-
лигини эркин ифода этиш қобилиятига 
эга бўлиши керак, никоҳ тузишга мажбур 
қилиш тақиқланади”, деб белгилаб қўйил-
ган талабларга зид равишда ҳаракатларни 
амалга оширган; Дилшод Элмуродовнинг 
келгусида у билан мажбурий тарзда никоҳ 
қуриб, бирга яшашига эришишни кўзлаб, 
унинг номига туман ИИБ томонидан рас-
мийлаштириб берилган, муҳим шахсий 
ҳужжатлар сирасига кирувчи паспортини 
ғаразгўйлик ёки бошқа паст ниятларда 
эгаллаб, яшириб қўйган; Ўктам Орзиқулов 
билан олдиндан жиноий тил бириктириб, 
бир гуруҳ бўлиб, Дилшод Элмуродов билан 
аввалдан бўлган адовати туфайли келгуси-
да ундан ўч олиш ниятида ФҲДЁ органига 
сохта ариза билан мурожаат қилиб, барча 
ҳужжатларга ўзи ва шериги билан бирга-
ликда имзо қўйган. Шунингдек, Дилшод 
Элмуродов ва ўзининг номига тузилган 
сохта никоҳ гувоҳномасини ғараз ният-
да қўлга киритган. Энг даҳшатлиси, суд 
жараёнида яна бир сир очилди. У қабиҳ 
ниятига етиш учун Дилшодга қарши аввал 
ҳам ҳужум бошлаб, “Номусимга тегди” дея 
унинг устидан туман ИИБга шикоят қилган 
экан. Тергов бўлими ҳолат бўйича терговга 
қадар текширув ҳаракатлари олиб борга-
нида эса унинг шикояти исботини топмай-
ди. Текширув натижасига кўра Дилшодга 
нисбатан Жиноят процессуал кодексининг 
83-моддаси 2-банди тартибида жиноят иши 
қўзғатишни рад қилиш тўғрисида қарор қа-
бул қилинади, яъни у айбсиз деб топилган. 
Кўриниб турибдики, Нигоранинг юрагида 
Дилшодга нисбатан азалдан адоват бўл-
ган ва уни ёмонотлиқ қилишга аввал ҳам 
уриниб келган.

Эсиз, ёшлик!
Нигора 23, Ўктам 21 ёшда. Умрларининг 

шу фаслида судланганлик тамғаси билан 
“сийланишди”. Қўшимчасига, ойлик иш 
ҳақидан 20 фоиз миқдорида давлат даро-
мадига ушлаб қолиш шарти билан 2 йил 
ахлоқ тузатиш ишлари жазоси тайинлан-
ди.

Нурхон ЭЛМИРЗАЕВА

Очерк Жиноят ишлари бўйича Пастдар-
ғом туман судида кўрилган материаллар 
асосида ёзилди.

СУДДДДДДД ОЧЕРКИ

СОХТА НИКОҲНИНГ 
КАСОФАТИ

Илк бор 1963 йилда 
нашр этилган жаҳон “Қизил 
китоб”ининг саҳифалари йилдан 
йилга ортиб, қалинлашиб 
бормоқда. Йил бошидаги 
маълумотларга кўра, ҳозир ушбу 
китобдан 150 000 та ҳайвон ва 
ўсимлик турлари ўрин олган. 
Шулардан 42 000 та тур йўқолиб 
кетиш хавфи остида деб 
баҳоланган. 

Дунё миқёсида энг кўп йўқолиб 
кетаётган турлар Индонезия, Ҳин-
дистон, Бразилия, Австралия ҳу-
дудларида учрайди. Сайёрамиз-
нинг бу минтақаларида биологик 
хилма-хиллик жуда юқори, лекин 
саноат инқилоби, урбанизация жа-
раёни, қолаверса, ўрмонларнинг 
кесилиши, браконерлик каби ноин-
соний жиноятлар, умуман, инсон 
фактори билан боғлиқ талофатлар 
табиий экотизимнинг бузилишига 
сабаб бўлмоқда.
Бу ёқда ўзимизнинг “Қизил ки-

тоб”имиз ҳам кун сайин “семириб” 
бормоқда. Ўзбекистон “Қизил ки-
тоб”ининг сўнгги нашри 2019 йил-
да чиқарилган ва унга 324 турда-
ги ўсимлик, 206 турдаги ҳайвонот 
тури киритилган. Янги нашрни 1993 
йилдаги биринчи китобга солиш-
тирсак, унда 23 та ўсимлик ва 206 
та ҳайвон турлари қўшилганини кў-
рамиз. Натижа мақтангулик эмас, 

чорак асрда шунча йўқотиш... Бу-
нинг бош сабаби яна ўзимиз: та-
биатга бефарқлик, шафқатсиз му-
носабат. Рақамларга назар солсак, 
2020 йилнинг ўзида 337 бош ноёб 
ҳайвон ва паррандалар ноқонуний 
овлангани қайд этилган. Йўқолиб 
кетаётган ҳайвон турларини овлаш 
қатъиян ман этилган бўлса-да, бу 
жараёнга ҳали буткул барҳам бе-
рилганича йўқ. Шубҳасиз, табиатга 
бундай совуққон муносабат “Қизил 
китоб”ни каттартириш билан бирга, 
экологияга жиддий зарар етказади. 
Тўғри, юртимизда табиат муҳофа-
засига қаратилган тадбирлар амал-
га оширилмоқда. Лекин...
Табиат бир бутун, яхлит жонли 

тизим. Уни бўлакларга бўлиб, де-
вордан у ёғи менга тааллуқли эмас, 
деб бефарқ яшаш мумкин эмас. 
Гап ер шарининг тақдири ҳақида 
борар экан, ҳар қандай чегаралар 
четга сурилади. Бутун ер курраси 
умумий уйимиз, уни асраб-авайлаш 
ҳар бир инсоннинг бурчидир. Инсо-
ният табиатни асраш, ҳайвонот ва 
наботот муҳофазасида бирлашиб, 
якдил ҳаракат қилмас экан, нати-
жа тобора ёмонлашиб бораверади. 
Табиатнинг тикланиб бўлмас дара-
жага олиб келиниши, алалоқибат, 
башариятнинг ўзини-ўзи маҳв эти-
ши билан баробардир.

Кумуш ҚАРШИБОЕВА,
Фейсбук


